
МАЪРИФАТЛИ КИШИЛАР

БУГУННИНГ ГАПИ

Иншо ўқувчиларда сўз бой-
лигини  орттириш, имло қои да-
ларини билиш, хотирани мус-
таҳкамлаш (бадиий асарлардан 
иқтибослар), ўз фикрини тўғри 
ифодалай олиш,  катта ҳажмдаги 
матнни тизимга сола билиш (ре-
жалаштириш) каби сифатларни 
тарбиялайди.  Иншо – китоб ўқиш, 
уқиш, ўқилган асар устида фикр-
лаш ва таҳлил қилишга ундайди. 
У янгиликка интилиш (креа-
тивлик – бадиий асар ёки илмий 
мақола сифатида чоп этиш мум-
кин бўлган иншолар  ёзилган), ас-
социатив тафаккур (ўхшатиш, ис-
тиора, муболаға каби сўз санъати 
унсурларидан фойдалана билиш),  
мантиқий фикрлаш, ўз хатоларини 
аниқлаш ва тузата олиш, ёзганини 
таҳрир қилиш, такомиллаштириш 
каби қобилиятларни мустаҳкам-
лайди. Буларнинг барчаси эса 
мамлакат миқёсида бўлғуси кадр-
ларнинг сифатини, айниқса, дав-
лат лавозимларида иш лайдиган 
ходимларнинг мала касини  шакл-
лантиришда бе қиёс ўрин тутади. 

Иншо – ўқувчидан китоб ўқиш-

ни талаб этар экан, шу орқали 
унинг руҳий ва эмоционал дунёси-
ни бойитади, характерида мард-
лик, олижаноблик, жўмардлик, 
вафодорлик, садоқат, ҳалоллик, 
адолатпарварлик, халқ парварлик, 
инсонийлик, холислик, бурчдор-
лик, самимийлик, орият каби фа-
зилатларни  тарбия лайди.  Бугун 
бундай фазилатлар Абдулла 
Ориповнинг “Қўриқхона” шеъри-
да зикр этилганидай ноёб бўлиб 
бораётганининг сабаби, яхшилаб 
ўйлаб кўрилса, иншосиз таълимга 
ҳам бориб тақалади.   

Иншо мактаб таълимида, ал-
батта, алоҳида ўринга эга бўли-
ши лозим. Бунинг учун эса юқо-
ри босқичларда мунтазам иншо 
ёздирилиши, мак таб ни битириш 
имтиҳонларида ҳам, олий ўқув юрт-

ларига қабул имтиҳонларида ҳам 
иншодан синов бўлиши шарт. Аф-
суски, ҳозирги тест синови иншога, 
умуман, ёзма имтиҳонга кўндаланг. 

Ўсиб келаётган авлодларнинг 
тафаккурини шакллантиришда  
иншо “ҳаёт ва мамот” масаласи, 
таълимда иншони тиклаш эса 

мамлакат тараққиёти учун стра-
тегик аҳамиятга молик муаммо-
дир. 

“Нуридийда” эмас, “нури 
дийда”. Иншо умумий таълим 
тизимига XIX асрда Европанинг 
илғор педагоглари томонидан ки-
ритилган. Буюк Британия мактаб-
ларида ҳозиргача нафақат ада-
биёт, ҳатто тарих ва география 
фанларидан ҳам эссе ёздириб 
келинади – бу ватанпарварлик-
ни тарбиялайди. Инглиз тилида 
у “ёзма ижод маҳсули”  (written 
composition) деб аталадики, воси-
танинг моҳиятини равшан кўрса-
тади: ёзишга ва ижодга ўргатиш!

Ўзбекистон тарихида иншо XX 
асрнинг 20-йилларида жорий қи-
линиб,  то 50-йилларгача ўз функ-
циясини аъло даражада уддалаб 

келди. Бу асрнинг ўрталаридан 
мамлакатда фан ва маданият, 
айниқса, адабиёт ва журналисти-
ка юксалишида ана шу омилнинг 
роли катта бўлгани шубҳасиз.  
Хўш, нега энди 1950-йилларга-
ча? Ундан кейин ҳам иншо ёзил-
ган-ку! Тўғри, ке йин ҳам ёзилган, 

ТАЪЛИМ МУТАСАДДИЛАРИ ДИҚҚАТИГА

аммо олий ўқув юртларига кириб 
ўқиш деган тушунчада ғаро йиб 
майишиш (деформация) бош-
ланган. Унинг моҳияти: билим 
бўлиши шарт эмас, шпаргалка, 
таниш-билиш, пора бериш каби 
йўллар билан ўқишга кириб, дип-
ломли бўлинса кифоя. 

Мана шу деформация оқиба-
тида иншо ижодий синов эмас, 
балки баҳо олиш предметига ай-
лана борди. Баҳо эса имтиҳон 
топширувчининг тақдирига – олий 
ўқув юртига кириш-кирмаслиги-
га таъсир қилади. Демак, нима 
қилиб бўлса ҳам ижобий, имкон 
қадар юқори, “престижний” ихти-
сосликларга кириш учун “аъло” 
(“беш”) баҳога эришиш керак. 
Бунинг натижасида олий ўқув 
юртларига қабул имтиҳонлари, 
алал-оқибат функциясига кўра 
ўзининг зиддига – билимлиларни 
эмас, айрим тоифадагиларни са-
ралаш воситасига айланди.  

Бу ҳодисани ёритувчи ёрқин 
бир мисол келтиришни лозим то-
памиз. Ушбу сатрлар муаллифи 
ўтган асрнинг 80-йиллари бошида 
бир марта апелляция комиссияси 
аъзоси бўлган эди.  Бу жуда енгил 
юмуш чиқди. Чунки йилдан-йил 
пахта режаси ортиб бориши, кол-
хоз-совхозлардаги қал     лобликлар 
сабабли мактаб ўқувчилари пахта 
етиштирувчи асосий кучга айлан-
ган, умрининг ярми далада ўтар 
эдики, бунинг оқибатида абиту-
риентларнинг билим даражаси 
кескин тушиб кетган.  

Иншо омили. Мактаб 
таълимидаги иншо деган 
ниҳоятда муҳим назорат 
усули унутилгани йўқми? 
Унутилмаган бўлса ҳам, 
ҳозир у таълим жараё-
нининг бир четига суриб 
қўйилгани аниқ: “Нима ҳо-
жат? Вақтни тестга тайёр-
ланишга сарфлаш керак”. 
Ҳолбуки, иншо  миллат 
тараққиёти учун зарур 
омиллардан биридир.   

(Давоми 6-саҳифада).

Унинг маълум бир шаклини ишлаб 
чиқсак, самара беришига кафолат 
борми? Ахир, бу узоқ давом этади-
ган ва натижаси кейин билинадиган 
жараён ҳисобланади. Шулар ҳақида 
ўйлаганимда ҳазрат Алишер Навоий-
нинг: 
Ўз вужудингга тафаккур айлагил,
Ҳар не истарсен, ўзунгдин истагил,  –  

деган байти ёдимга тушади. Дар-
ҳақиқат, ўзбек халқи бой маданият, 
шонли тарихга эга. Мамлакатимизни 
тараққий эттириш учун ташқаридан 

нажот излашимизга ҳожат йўқ. Мил-
лий қадриятларимизни қайта тикла-
сак, уларни замонимизга мослай ол-
сак бас. Бугун мамлакатимизда айнан 
шу жиҳатга катта эътибор қаратилаёт-
гани кишини қувонтиради. Буни Янги 
Тошкент шаҳрини барпо этиш билан 
боғлиқ жараён мисолида ҳам кўриши-
миз мумкин. 

Улкан салтанатга асос солган 
Амир Темур бобомиз Самарқандни ўз 
даврининг маданият ва цивилизация 
марказига айлантирган эди. Соҳибқи-

роннинг саъй-ҳаракати билан дунё-
нинг энг билимдон кишилари, уста ҳу-
нарманд ва қурувчилари битта жойда 
жамланди. Улар бугунгача жаҳон аҳ-
лини лол қилиб келаётган Самарқанд 
шаҳрини бунёд этишда иштирок этди. 
Амир Темур ҳиммати билан ёнган 
маёқ ҳамон бизга йўл кўрсатиб туриб-
ди. Соҳибқироннинг шарофати билан 
Ўрта Осиёда ўзига хос Уйғониш даври 
воқе бўлди. Бу улуғ дарёдан сув ичиб 
Мирзо Улуғбек, Али Қушчи, Алишер 
Навоий, Бобур Мирзо каби даҳолар 

улғайди. Шу боис ҳам Алишер Наво-
ийнинг юқорида тилга олинган ҳикмат-
лари бизга тўлалигича дастуриламал 
бўла олади. Хусусан, кейинги йиллар-
да мамлакатимизда бошланган ўзга-
ришлар Учинчи Ренессансни яратиш-
га қаратилгани билан эътиборлидир. 
Давлатимиз раҳбари янги Уйғониш 
даврини бошлаш ташаббусини илга-
ри сурганида барчамиз бирдек қувон-
ган эдик. Бугунги кунда ана шу хайрли 
ташаббус амалий тус ола бошлади. 

КЕЛАЖАК КАФОЛАТИ КЕЛАЖАК КАФОЛАТИ 

Ҳозирги глобал дунёда инсон капитали учун кураш кетяпти. Бу кураш 
замирида мафкуравий хуружлар орқали одамлар онгини эгаллаш, оқибатда 
уларни ўзига хизмат қилдириш истаги ётибди. Дунё саҳнидаги бундай ғирром 
ўйинлар бугун ҳеч кимга сир эмас. Ана шундай таҳликали замонда ўзликни 
сақлаб қолиш, ёшларни эл-юрт истиқболи учун хизмат қиладиган авлод қилиб 
тарбиялаш осон эмас. Замонга мос янгича ёндашувлар керак. Аммо янгича 
ёндашув дегани қандай бўлади? 

МУНОСАБАТГУРУНГ

Ўзбек миллий эстрада санъатининг таниқли на-
мояндаси, Ўзбекистон халқ артисти Фаррух Зоки-
ров билан суҳбатимиз Зокировлар сулоласининг 
ўзбек санъатида тутган ўрни, ота-она ва фарзанд-
лар муносабати, бугунги миллий эстрадамиз, қад-
риятларимиз ҳақида бўлди.

– Фаррух Каримович, бизнинг авлод Карим Зокиров, 
Ботир Зокиров ва сизнинг қўшиқларингиздан ҳузурла-
ниб улғайган. Шунингдек, Жамшид Зокировнинг театр 
саҳнасида яратган бетакрор образлари ҳали-ҳамон 
томошабинлар ёдидан кўтарилгани йўқ. Сизларнинг 
 оилангизни том маънода “санъаткорлар сулоласи” 
дейиш мумкин. Суҳбатимиз аввалида ота-онангиз ва 
уларнинг фарзандларга муносабати ҳақида гапириб 
берсангиз.

– Мен ўзимни ниҳоятда бахтли инсон деб биламан. Агар 
мабодо ҳаётимни қайта бошлаш керак бўлса, ҳеч иккилан-
масдан, яна шу ҳаёт йўлимни танлаган бўлардим. Чунки 
Карим Зокиров ва Шойиста Саидовадек зиёли, камтарин, 
одамшаванда, оилапарвар, санъатга ошуфта инсонлар 
бағрида ўсиб-улғайдим. 

ЭЪТИРОФНИ СОТИБ 
ОЛИБ БЎЛМАЙДИ

(Давоми 4-саҳифада).

ДОИМИЙ ҲАРАКАТДАГИ ДОИМИЙ ҲАРАКАТДАГИ 
ҲАЁТИЙ ДАСТУРҲАЁТИЙ ДАСТУР

Республика Маъна-
вият ва маърифат 
кенгашининг 2023 
йил сўнгида бўлиб 
ўтган йиғилишида 
давлатимиз раҳба-
ри соҳа вакиллари 
ва зиёлилар олдига 
кечиктириб бўлмай-
диган ўта жиддий ва 
долзарб вазифалар-
ни қўйди. Айниқса, 
ўтган аср бош ларида 
миллат келажаги учун 
қайғурган, халқнинг 
маърифатли, дунё-
вий билимлар эгаси 
бўлишини орзу қил-
ган маърифатпарвар 
аждодларимизнинг 
мероси бугун биз 
қураётган ҳуқуқий 
демократик давлат ва 
фуқаролик жамияти 
учун пойдевор бўлиб 
хизмат қилишини, 
халқимиз жадидлар 
кўрсатган йўлдан 
оғишмай бориши 
кераклигини алоҳида 
таъкидлади.

Кейинги йилларда асрлар 
давомида жадидлар инти-
либ келган эзгу ғоялар рўёбга 
чиқмоқда. Президентимиз “Бу 
кимгадир ёқадими ёки йўқми, 
халқимиз жадид боболари-
миз кўрсатиб берган йўлдан 
оғишмай бориши керак. Чунки 
уларнинг ғоя ва дастурлари 
янги Ўзбекистонни барпо этиш 
стратегияси билан ҳар томон-
лама уйғун ва ҳамоҳангдир”, 
деганида айни ҳақиқатни айт-
ган эди.

Бундан сал олдинроқ пой-
тахтимизда Миллий масс- 
медиани қўллаб-қувватлаш 
ва ривожлантириш жамоат 
фон  ди, Вазирлар Маҳкамаси 
ҳузуридаги Қатағон қурбонла-

ри хотираси давлат музейи, 
Фанлар академияси Тарих 
институти ва Туркий давлат-
лар ташкилоти ҳамкорлигида 
“Жадидлар: миллий ўзлик, 
истиқлол ва давлатчилик ғоя-
лари” мавзусида бўлиб ўтган 
халқаро илмий конференция-
да ҳам жадидлик ижтимо-
ий-сиёсий ҳаракат сифатида 
эътироф этилиб, унинг ғояси, 
мақсад ва вазифаларини из-
чил ўрганиш, жадидларнинг 
миллий давлатчилик шаклла-
ниши бўйича ижтимоий-сиё-
сий саъй-ҳаракатлари бора-
сида фикр алмашилган эди.

(Давоми 5-саҳифада).

(2-саҳифада ўқинг).

ЗАМОНАМИЗНИНГ ЗАМОНАМИЗНИНГ 
ЯНГИ УСУЛ МАКТАБИ

ИНШО ҲАҚИДА ИНШО

КЕЛАЖАК КАФОЛАТИКЕЛАЖАК КАФОЛАТИ  
Бошланиши 1-саҳифада.

Президентимиз жорий йил 3 апрель 
куни Янги Тошкент шаҳрининг илк ин-
шоотлари қурилишини бошлаб, таъбир 
жоиз бўлса, уларга оқ фотиҳа берди. 
Маросимда янги шаҳар, аввало, маъна-
вий-маърифий марказлардан бошлани-
ши кераклиги таъкидланганида биз Уй-
ғониш даврига қадам ташлаётганимизни 
яна бир бор юракдан ҳис этдим.  

Хусусан, бу ерда Алишер Навоий но-
мидаги халқаро илмий тадқиқот марка-
зининг барпо этилиши мамлакатимиз 
тарихида ниҳоятда унутилмас воқеага 
айланишига ишончим комил. Эҳтимол, 
бунинг аҳамиятини ҳозир тўла англаб 
етмасдирмиз, аммо вақт ўтгани сари 
унинг ҳаётимизда қанчалик муҳим ўрин 
тутишини чуқурроқ идрок қилиб бораве-
рамиз. Негаки, бу жой жуда катта илмий 
салоҳиятни, миллий қадриятларни ўзида 
жамлаган марказ бўлади. Фикрларимни 
комил ишонч билан айтаётганим сабаби, 
марказнинг келгуси фаолияти борасида 
пухта режалар ишлаб чиқилган. Яъни, бу 
марказ мажмуа тарзида ташкил этилади. 
Ўзбекистон Фанлар академияси ҳузури-
даги Адабиёт музейи, Ўзбек тили, ада-
биёти ва фольклори институти ўша ерга 
кўчирилади. Бундан ташқари, Алишер 
Навоий номидаги халқаро жамоат фон-
ди, Мақом маркази ҳам шу ҳудудга жой-
лаштирилади. 

Биламизки, ҳазрат Навоий Самар-
қанд га келиб таълим олган. Чунки 
Соҳибқирон Амир Темур бу ерда ноёб 
илмий мактабларга асос солган эди. 
Бугун ҳам юртимизда таълимга жиддий 
эътибор берилмоқда. Айниқса, Прези-
дент мактаблари, ихтисослаштирилган 
ва ижод мактаблари ёшларнинг орзу-ис-
такларини амалга оширишда катта йўл 
очяпти. Янги Тошкент шаҳри тимсолида 
шу анъана давом этаётгани бизда фахр 
уйғотади. Келгусида янги мажмуада Али-
шер Навоий номидаги ижод мактаби ҳам 
ташкил этилади. 

Юртимизда ёшлар доим ҳал қилувчи 
куч бўлиб келган. Ниҳол қандай парвариш 
қилинса, худди шу шаклда ўсади. Унинг 
тўғри униб-ўсиши боғбонга боғлиқ. Шу 

маънода, ижод мактаби юртимиздаги энг 
яхши “боғ”лардан бири, унинг тарбиячила-
ри, боғбонлари Давлатимиз раҳбари бош-
чилигидаги зиёлилар қатлами бўлади.

Ижод мактабида замонга мос равишда 
бир нечта хорижий тилларни биладиган, 
ватанпарвар, тафаккури кенг, ижодкор 
ёшлар тарбияланади. Улар келажакда 
бошқаларни ўз орқасидан эргаштирувчи 
кучга айланади. Чунки бу ерда берилади-
ган билимлар ёшларнинг ҳар томонлама 

етук авлод бўлиб вояга етишига қарати-
лади. Улар аввало маънавий жиҳатдан 
бақувват, соғлом эътиқодли, ўз Ватанига 
садоқатли ёшлар бўлиб камол топади. 

Янги ижод мактабида Алишер Навоий 
сиймоси орқали бизнинг қадимий мадани-
ятимиз ва шонли тарихимиз гавдаланади. 
Миллий ғуруримизга асос бўладиган бар-
ча жиҳатлар мана шу ерда жамланади ва 
бу – дунёда мафкуравий курашлар авж 
олган ҳозирги таҳликали даврда мамла-
катнинг таянч кучи ҳисобланган ёшларни 
комил инсон қилиб тарбиялашнинг энг 
яхши усули ҳисобланади. 

Янги Тошкентнинг янги мажмуаси 
ўзига хос илм ва маънавият қўрғони 
бўлади. Негаки, бу ерда жуда катта ил-
мий тадқиқот ишлари олиб борилади. 

Бу ишлар халқаро ташкилотлар билан 
ҳамкорликда ташкил этилади. Илмий 
изланишлар маданиятимиз, тилимиз, 
қад риятларимизни ўрганиш, уларни кенг 
тарғиб этишга қаратилади. Яъни, бутун 
дунёдан олимлар келиб,  биз билан бир-
галикда илмий тадқиқотлар олиб боради. 
Улар иштирокида ўзбек адабиёти, тили 
ва маданияти бўйича конференциялар, 
тадбирлар ўтказилади. 

Кейинги йилларда мамлакатимизда 

аждодларимизнинг илмий меросини ўрга-
нишга катта эътибор бериляпти. Айниқса, 
илмий тадқиқот ишларидаги ижобий ўзга-
ришлар натижасида ҳурматли олимлари-
миз, профессор ва доцентларимиз сафи 
кенгайди. Бўлғуси мажмуа бу ишларнинг 
мантиқий давомидир.    

Илмий салоҳият, миллий мадани-
ятимиз ҳақида гап кетганда музейлар 
ҳақида ҳам тўхталиб ўтиш жоиз. Зеро, 
халқларнинг ўтмишидан сўзлайдиган 
музейлар уларнинг маданиятини ҳам, 
илмий салоҳиятини ҳам ўзида жам эта-
ди. Дарҳақиқат, элимизнинг бой маданий 
мероси бор. Уни янада кўпроқ тарғиб-
ташвиқ этишимиз зарур. Дунёнинг турли 
мамлакатларидан келган сайёҳлар бу ме-
росни ўз кўзи билан кўрса, илмий салоҳи-

ятимизга ҳайрат ила боқса, бу албатта, 
камол топиб келаётган ёшлар тарбияси-
га ҳам ижобий таъсир кўрсатади. Улар-
да миллий ғурур деган энг гўзал туйғуни 
мустаҳкамлайди. Шу маънода, Янги Тош-
кентда Адабиёт музейи учун замонавий 
бино қуриб берилиши маънавиятимиз 
равнақи йўлида яхши самара беришига 
ишонаман. 

Бугунги кунда Адабиёт музейи Навоий 
кўчасидаги тор, таъмирталаб бинода фа-
олият юритяпти. Шу сабабли ундаги экс-
понатлар ҳам, келувчи меҳмонлар сони 
ҳам чекланган. Янги марказдаги муҳта-
шам музейда эса қадимги даврлардан 
бошлаб бугунги кунгача адабиётимиз ва 
маданиятимиз, айниқса, Алишер Навоий 
билан боғлиқ мавзулар янги технология-
лар асосида намойиш этилади.  

Давлатимиз раҳбари мажмуа ҳудуди-
да Миллий кутубхона ва Миллий театр 
бинолари ҳам барпо этилишини таъкид-
лади. Бу ҳам айни муддао. Биз юқорида 
мажмуани илм қўрғонига қиёслаган эдик. 
Албатта, қўрғон тугал бўлиши учун унда 
кутубхона бўлиши зарур. Адабиётнинг, 
маданий ҳаётимизнинг жонли тасвири 
бўлган театр ҳам шу сафдан жой олиши 
эса нур устига нур  бўлади. 

Янги мажмуага тамал тоши қўйиш 
маросимида мана шундай хайрли янги-
ликларни эшитиб, кўнглим қувончга тўл-
ди. Беихтиёр шу куни бошланган эзгу 
ишларнинг самараси кўз олдимга кел-
ди. Ҳурматли Президентимизнинг “Янги 
шаҳар қурилишини аввало мана шундай 
маънавий-маърифий масканлардан бош-
лашимиз чуқур рамзий маънога эга, биз 
замонавий осмонўпар бинолар билан бир 
қаторда бебаҳо маданиятимизни дунё-
га намоён этадиган, халқимиз қалбида 
фахр-ифтихор туйғусини уйғотадиган 
очиқ осмон остидаги маънавият марка-
зини ҳам барпо этишимиз зарур”, деган 
сўзлари барчамизнинг кўнглимиздаги гап 
бўлди. Уларнинг замирида катта ҳаётий 
ҳақиқат бор. Зеро, дунёда буюк шаҳар-
лар, бинолари осмонга туташ кентлар 
бисёр. Албатта, уларнинг ҳар бирининг 
ўзига хос таровати, жозибаси бор. Шун-
дай шаҳарлар борки, уларда ҳаёт асосан 
моддият, бизнес устига қурилган. У ерда 

фақат савдо, сайёҳлик ривож топади. 
Шубҳасиз, бунинг ҳеч ёмон томони йўқ. 
Чунки халқ фаровонлиги учун бу жиҳат-
лар жуда зарур. Янги Тошкентнинг пой-
девори маънавият асосида қурилаётгани 
эса халқимизнинг дунёга эзгулик нигоҳи 
билан қарашининг ёрқин далилидир. 

Буни бугун юртимиздаги халқчил 
ижтимоий ислоҳотлар мисолида ҳам 
кўришимиз мумкин. Инсон қадри учун дея 
бошланган ўзгаришлар шарофати билан 
одамларда эртанги кунга ишонч кучай-
ди. Бугун юртдошларимиз ҳалол меҳнат 
орқали ҳурмат, эътибор топиш мумкинли-
гини дилдан ҳис этяпти. Масалан, Наврўз 
байрами арафасида фаррош опалари-
мизга ҳам давлат мукофоти берилди. Бу 
ҳам аввало инсон, унинг меҳнати қадр то-
паётганини кўрсатади. Ижтимоий-иқтисо-
дий ислоҳотлар билан бир вақтда маъна-
вий-маърифий ишларга ҳам катта эъти-
бор берилаётгани келажакнинг кафолати 
десак, муболаға бўлмас. Негаки, бундай 
ўзгаришлар пировард натижада Учинчи 
Ренессанснинг пойдевори мустаҳкам бў-
лишига хизмат қилади. Бу Янги Ўзбекис-
тоннинг гуллаб-яшнашига, эртага дунё-
даги ривожланган давлатлар қаторидан 
ўрин олишига замин яратади. 

Орадан йиллар ўтади, биз кўзлаган 
марраларимизга етиб борганимиздан 
кейин бугунги қилинаётган ишлар сарҳи-
соб қилиниб, ҳозирги интилишларимизга 
муносиб баҳо берилади. Бир замонлар 
Самарқанд иқтисодий барқарор, юксак 
маданият ва илм маскани сифатида 
дунё да ном қозонган эди. Келажакда Янги 
Ўзбекистон, Янги Тошкент ҳам Учинчи Ре-
нессанснинг маёғи бўлиб дунёга донг та-
ратишига ишончимиз комил.  

Шуҳрат СИРОЖИДДИНОВ, 
Алишер Навоий номидаги 

Тошкент давлат ўзбек тили ва адабиёти 
университети ректори, 

академик

ЗАМОНАМИЗНИНГ ЯНГИ УСУЛ МАКТАБИ ЗАМОНАМИЗНИНГ ЯНГИ УСУЛ МАКТАБИ 

Пойтахтимиздаги 19-умумтаъ-
лим мактабидаги қизғин жараён, 
ўқувчиларнинг шавқию иштиёқи 
бу ерда профессионал ижодкор-
лик муҳити яратилганидан дарак 
беради. Ўтган асрнинг ўттизинчи 
йилларида бунёд этилган мазкур 
мактабда бугун икки мингга яқин 
ўқувчи билим олади. Дарслар икки 
навбатда ташкил этилган, тўгарак-
лар фаолияти аъло даражада йўл-
га қўйилган. Ўқитувчи ва ўқувчилар 
орасидаги самимий муносабатлар 
ҳавас қилса арзигулик. 

– Ўқувчиларимизнинг тўқсон сак-
киз фоизи ўзбек миллатига мансуб 
болалардан иборат, – дей ди ўзбек 
тили ва адабиёти фани ўқитувчиси 
Малика Шомирзаева. – Биласиз, 
рус тилида таълим бериладиган 
мактабда бола ўзини ўзбек макта-
би ўқувчиларига қараганда бироз 
эркинроқ тутади. Тил ҳам одамга 
феъл-атворни юқтирар экан шекил-
ли, русча гаплашадиган болалар-
да миллий менталитетдан бироз 
узоқлашиш кузатилади. Биз бунинг 
олдини олиш учун ўз қадриятлари-

миз ва маънавиятимизни ривож-
лантиришга алоҳида эътибор қа-
ратяпмиз. Ўқувчи ёшлардан ўзбек 
тилидаги бадиий адабиётларни 
кўпроқ ўқишларини талаб қиляп-
миз. Китобхонлик тадбирларининг 
деярли барчаси она тилида ўткази-
лади. Қизларимизни ҳаётга миллий 
қадриятларимиз асосида тайёрлаш 
фаолияти билан шуғулланадиган 
“Қизларжон” номли клубимиз бор. 
Бир сўз билан айтсам, таълимни 
русча, тарбияни ўзбекча ташкил эт-
ганмиз.

Устоз айтганича бор. Мактабга 
кираверишнинг ўзидаёқ буни ҳис 
этасиз. Атлас-адраслар “шарша-
ра”си остида миллий буюмларнинг 
мўъжаз кўргазмасига кўзи тушган 
кишининг руҳиятига қадриятлари-
миз нафаси урилиши тайин. Устоз-
лар жамоаси ўз мақсадлари йўли-
да тўғри усулни  танлашган. Улар 
мактабда “Парвоз” номли болалар 
театри жамоасини ташкил этиб, ҳар 
чоракда бир спектакль саҳналашти-
ришади. Жумладан, биринчи чо-
ракда таниқли ўзбек шоири Султон 

Жўра қаламига мансуб “Тиниш бел-
гиларининг мажлиси” асари қўйил-
ган бўлса, иккинчи чорак якуни ара-
фасида машҳур рус ёзувчиси Иван 
Криловнинг “Фил – ҳоким” масали 
томошаси бўлиб ўтди. Яқинда эса 
республика “Турон” театр танлови-
нинг туман босқичида “Парвоз”нинг 
ҳаваскор ўқувчи-актёрлари таниқли 
ёзувчи Ўлмас Умарбековнинг “Қиё-
мат қарз” асари асосидаги спек-
такль билан ҳакамлар ва томоша-
бинлар эътирофига сазовор бўлиб, 
биринчи ўринни эгаллашди.

Ушбу ўқув даргоҳига Райҳона 
Кулунчакова раҳбар этиб тайин-
лангандан сўнг мактабдаги ижодий 
муҳит янада қизғин тус олди. Ди-
ректор мана шу мактабда ушал-
маган орзулари рўёбга чиққанини 
айтади.

– Ёшлигимда режиссёр бўлиш-
ни жуда-жуда истаганман. Лекин 
тақдир тақозоси билан ўқитувчилик 
соҳасини танладим. Орзум армон-
га айланмади, чунки иқтидорим ва 
иштиёқимни ўқувчиларимга юқтир-
дим. Уларнинг кўпчилиги ижодкор 
бўлиб етишди. Ўйлаб-ўйлаб мак-
табнинг ўз ҳаваскорлик театрини 
тузишга қарор қилдик. Унинг шун-
чаки тўгарак сифатида қолишини 
хоҳламадик. Мактабимиз нафақат 
ижодий томонлама, балки ўқитиш 
сифати бўйича ҳам туманда етакчи 
ўринларда. Олий ўқув юртларига 
кириш бўйича ҳам олдинги сафда-
миз. Ўтган йили ўн нафар ўқувчим 
давлат гранти асосида ўқишга 
кирди. Шоҳрух Мирсалимов Лон-
донда, яна тўрт нафари Италияда 
ўқимоқда. Болаларимиз Хитой, Ко-
рея давлатларининг олий ўқув юрт-
ларида ҳам таҳсил олишяпти. Шу 
йили битирадиган ўқувчиларнинг 
йигирма беш фоизи ҳозирданоқ та-
лабаликни қўлга киритиб турибди. 

Директор ўзи раҳбарлик қила-
ётган мактабнинг ютуқлари ҳақида  
фахр билан гапирар экан, маро-
симлар залида ўтказилаётган нав-
батдаги тадбирни томоша қилиш-
га таклиф этди. “Янги Ўзбекистон 
ёшлари, бирлашайлик!” шиори 
остида давом этаётган форумнинг 
мактаб босқичини Республика 
Маънавият ва маърифат маркази-
нинг Шайхонтоҳур тумани бўлими 

раҳбари Нилуфар Алибоева билан 
биргаликда томоша қилдик.

– Бу мактабда маънавиятга оид 
тадбирлар маромига етказиб ўт-
казилади, – дейди Н.Алибоева. – 
Туманимизда рус тилига ихтисос-
лашган тўртта таълим маскани 
бўлса, анъаналаримиз, миллий 
қад риятларимиз, маданиятимиз-
га энг эътиборлиси шу мактаб 
деб айта оламан. Ўқувчиларининг 
дунё қараши кенг, иқтидорли бола-
лар кўп. Ўзлари сценарийлар ёза-
ди, ўзлари саҳналаштиради. Тад-
бирларга халқимизнинг севимли 
санъаткорларини ҳам чақириша-
ди. Маш ҳур фильмларнинг тақди-
мотларини ҳам шу мактаб бошлаб 
беради. Энг аҳамиятлиси – бола-
лар умуман бўш қолмайди. Албат-
та, бундай тадбирларга тайёргар-
лик уларда изланишга, ўрганишга 
иштиёқни ривожлантиради.

Ҳа, мактабда тадбирлар шунча-
ки хўжакўрсинга ўтказилмайди. Ҳар 
бир намойиш ўқувчиларга ўзининг 
ижобий таъсирини, албатта, кўрса-
тади. Биргина мисол: таниқли ре-
жиссёр Ҳилол Насимовнинг “Ҳаёт” 
фильми тақдимотидан кейин юрак-
ларида Ватан мудофаа си йўлида 
хизмат қилиш ҳисси уйғонган икки 
ўқувчи эгнига ҳарбий либос кийди.

Умуман олганда, мактабда ҳо-
зирданоқ ижтимоий ҳаётда ўз йў-
лини топган ўқувчилар кўп. Дирек-
тор бошлаб берган тадбирда ўзбек 
тилида бийрон тилда гапираётган 
жингалак сочли, қорачадан келган 
қиз диққатимни тортди. Мен уни 
ажнабий деб ўйладим. Сабина 
Иброҳимова ота томондан араб 
миллатига мансуб бўлишига қара-
май, ҳужжатларда миллатини ўз-
бек дея ёздирганини фахр билан 
сўзлади. Байналмилал оилада 
катта бўлгани ҳам, рус мактабида 
ўқиётгани ҳам унинг Ўзбекистон-
га бўлган эҳтиромига заррача соя 
солмаган. 

– Отам испаниялик араб, она 
томондан бобом – қозоқ. Лекин 
уйимизда ҳаммамиз ўзбекча гап-
лашамиз, – дейди Сабина. – Мен 
ўзбек, рус ва инглиз тилларини 
яхши биламан, француз тилини 
ҳам ўрганмоқчиман. Мактабимиз-
да ўтадиган ҳамма тадбирларда 

фаол қатнашаман. Тўрт йилдан 
буён хусусий реклама агентлигида 
иш лаяп ман. Мактабни тамомлаб, 
дипломат ёки ҳуқуқшунос бўлмоқ-
чиман, ва албатта, ўзим туғилган, 
улғайган юртим – Ўзбекистонда 
ўқишни истайман.

Сабина моделлик фаолиятида-
ги қийинчиликлар ҳақида гапириб, 
яқинда ўтган либослар намойиши-
да йигирма килолик келинкўйлак-
ни кийиш тўғри келганини айтади. 
Унинг ўз ҳаётига оид ҳикояси ва 
келажак ҳақидаги орзуларига қулоқ 
тутарканман, инсон тарбиясида 
оила билан бир қаторда мактаб-
нинг ҳам жуда катта ўрни борли-

гини яна бир марта чуқур ҳис қил-
дим. Сабаби, ўқувчиларни Ватанга 
муҳаббат, юртга садоқат руҳида 
тарбият этиб, билим олишни давом 
эттиришга ундай оладиган ўқув 
мас кани ҳақиқатан ҳам “дунё имо-
ратларининг энг гўзалидир”.

Ўн йилча олдин Ҳиндистон-
нинг Янги Деҳли шаҳридаги метро 
йўли ўтган кўприк остида таълим 
олаётган болаларни кўргандим. 
Ўз халқининг фидойиси бўлган 
Ражеш Шарма кўприк тагидан 
тасодифан ўтаркан, йигит-қиз-
ларнинг бекорчи ўйинлар билан 
машғуллигидан ҳайрон қолади. 
Баъзиларининг ота-оналаридан 
бо              ла    ларингизни ўқишга берсангиз 
бўлмайдими, деб сўраганида, улар 
мактаблар узоқлигини, йўл хара-

жатига эса ортиқча пуллари йўқли-
гини айтишади. Айнан ўшалардек 
қийинчилик лар кўрган Ражеш ана 
шу қашшоқ оилаларнинг болала-
рига кўприк остида ўқиш-ёзишни 
текинга ўргата бошлайди. Ҳозир 
унинг шарофати билан йилига беш 
юзга яқин  ҳиндистонлик бола са-
вод чиқармоқда. 

Ижтимоий тармоқларда баъзи 
мактабларнинг таъмирталаблиги 
ўқитиш сифатининг пасайишига 
сабаб бўлмоқда, деган мазмундаги 
айрим салбий фикрларга ҳам кў-
зимиз тушади. Ваҳоланки, болани 
билим олишга қизиқтиришда ўқув 
жиҳозлари ёки замонавий бинолар 

эмас, устоз меҳри ва фидойили-
ги кўпроқ аҳамиятга эга. Севимли 
фан бўлмайди, севимли ўқитувчи 
бўлади, деган фикрнинг исботини 
шу кунларда юз билан юзлашай 
деб турган 19-мактаб фаолия-
ти мисолида ҳам кўриш мумкин. 
Биноси эски бўлса ҳам, ичидаги 
муҳит мутлақо замонавий, таъ-
лим тизими ҳам Янги Ўзбекистон 
тамойиллари билан уйғун. Бу 
ижодкорлар мактаби ҳали кўплаб 
истеъдодли ва билимли ёшларни 
тарбиялашига, худди жадид бобо-
ларимиз каби халқни маърифатли 
қилишга муносиб ҳисса қўшишига 
ишонамиз.

Муҳайё ПИРНАФАСОВА

Халқни юксак илм-маърифатли қилиш учун курашган 
жадид лар ўз мақсадларининг бир қисмини театр санъати 
воситасида амалга оширишга бел боғлаган эдилар. Биз ҳикоя 
қилмоқчи бўлган мактаб ҳам ўқувчилар онгига маърифат 
зиёсини саҳнавий томоша услуби ёрдамида сингдириб, шу 
асосда бир қатор муваффақиятларга эришиб келаётгани 
жадид боболаримиз нақадар тўғри йўл танлаганини 
кўрсатади. 



2024-yil 19-aprel
№ 17(17) 3

СОҲИБҚИРОН ШАЪНИГА СОҲИБҚИРОН ШАЪНИГА 
ГАРД ЮҚМАСИНГАРД ЮҚМАСИН

“Jadid” газетасининг шу йил 12 апрель 
сонида Ўзбекистон Фанлар академияси 
Астрономия институти директори, ака-
демик Шуҳрат Эгамбердиевнинг “Ўз-
бекистонда астрономия: Ренессансдан 
Ренессансгача” сарлавҳали мақоласи 
эълон қилинди. Ушбу мақолада ўзбек 
астрономия мактабининг шонли ўтми-
ши ва бугунги ривожи ҳақида эътиборга 
молик далил ва рақамлар тилга олиниб, 
салмоқли фикрлар билдирилган. Бироқ 
ҳурматли олимимизнинг буюк Соҳибқи-
рон Амир Темур шахсиятига оид бир 
мулоҳазаси каминада эътироз уйғотиб, 
қўлимга қалам олишга ундади.  

Шуҳрат Эгамбердиев шундай ёзади: “Та-
рихда кўплаб шахсларнинг номлари ҳақорат-
омуз лақаблардан келиб чиққан бўлса-да, 
кейинчалик асл маъносини йўқотиб, тарихий 
шахснинг исмига айланган. Худди шундай ҳо-
лат Амир Темурнинг “Темур ланг” (Оқсоқ Те-
мур) лақабидан келиб чиқиб, кейинчалик бу 
лақабнинг маъноси унутилиб, Европада  “Та-
мерлан”га айланган...” Бу фикрга кўп изоҳлар 
бериш мумкин. Яна мақолани ўқишда давом 
этамиз: “...Тамерлан” – бугунда Амир Темур-
нинг дунёда қабул қилинган исми. Биз буюк 
бобокалонимизни Амир Темур деб атайвера-
миз, лекин уни бошқа халқлар Тамерлан, деб 
аташса, буни ҳақорат деб қабул қилмаслиги-
миз керак...”

Бу фикрга зинҳор қўшилиб бўлмайди. Бу 
тарихий ҳақиқатга зиддир. Аввало, лақаб ҳеч 
қачон инсон исмининг ўрнини босолмайди. 
Ҳар бир кишининг ота-онаси қўйган исми 
бўлади ва у муқаддас ҳисобланади. Керак 
бўлса, исм, ном – ор-номус масаласидир. 
Амир Темурнинг падари бузруквори Амир 
Тарағай ва пирлари Шайх Шамсиддин Кулол 
бўлажак жаҳонгир туғилганида унга Темурбек 
деб исм беришган. Уни биров ўзгартира ол-
майди! Соҳибқирон даврида ғаламис  душ-
манлар тарқатган бу ҳақоратли лақаб Амир 
Темурнинг ўзини ҳам бағоят ғазаблантирар 
эди. Шундай экан, бу лақабни “ҳақорат деб 
қабул қилмаслигимиз”нинг ўзи ҳақоратни тан 
олиш билан баробардир. Сизу бизнинг, Амир 
Темур авлодларининг бепарволиги, “айтса 
айтар” қабилида эътиборсизлиги туфайли 

бугун жаҳон оммавий ахборот воситаларида, 
энцик лопедияларида Амир Темур турлича 
номлар билан атаб келиняпти.

1992 йилда Янгийўлдаги шароб корхона-
си “Тамерлан” деган коньяк чиқарган экан. 
Инсофли адибларимиз дарҳол бунга қарши 
ўз фикрларини билдиришган ва бу нохуш 
қадамни тўхтатишга эришган эдилар. Яқинда 
буюк Соҳибқирон абадий ором олиб ётган 
Самарқанд шаҳрида ҳам шундай ҳақоратли 
номда шароб ишлаб чиқариш йўлга қўйил-
ди, ҳатто бир тадбиркор корхона очиб, уни 
“Тамерлан” деб ҳам атабди!

Хўш, буни қандай тушуниш мумкин? Бу 
шоввозлар билиб-билмасдан улуғ жаҳонгир 
бобомизнинг шаънини оёқости қилаётганини 
наҳотки англамаса! Хўп, уларнинг бунга ақли 
етмаса, шу ишга масъул бўлган идоралар, 
ҳокимликлар қаёққа қараяпти?  

Шу ўринда тарихга бир назар солайлик. 
1404-1405 йилларда  Самарқандга келиб 
Амир Темур қабулига мушарраф бўлган, 
юртимизда беҳад иззату эъзоз кўрган  ис-
пан элчиси Руи Гонсалес де Клавихо ҳам 
Соҳибқироннинг лақаби масаласига алоҳида 
эътибор қаратган эди. У ўз кундалигида шун-
дай ёзади:  “...Темурбекнинг асл исми биз 
атаганимиздек Таморлан эмас, Темурбекдир. 
Чунки Темурбек уларнинг ўз тилида  “Темир 
подшо” дегани, подшо эса уларнинг тилида 
“бек”. Таморлан юқоридагиларга батамом 
тескари маънони анг латади. Уни таҳқирлаш 
маъносида Таморлан, яъни оқсоқ Темур, деб 
атайдилар...” (таъкид бизники – М.А). Мана, 
Европа фуқаросининг Амир Темурга холис 
баҳоси!

Соҳибқирон Амир Темур миллий дав-
латчилигимизнинг асосчиларидан бири, 
халқимизнинг фахр-ифтихори бўлган буюк 
тарихий сиймо ҳисобланади. Ул зотнинг 
бебаҳо шахсияти ҳақида фикр юритганда 
ҳушёр бўлмоғимиз, бу масалага ниҳоятда 
эҳтиёткорлик билан ёндошмоғимиз ва унга 
доимо ҳурмат-эҳтиром кўрсатмоғимиз шарт. 
Токи улуғ аждодимизнинг шаънига, номига 
доғ тегмасин! 

Муҳаммад АЛИ, 
Халқаро Амир Темур хайрия жамоат 

фонди раиси,
Ўзбекистон халқ ёзувчиси

АКС САДО ЗАРДА 

ТОҒЛАР ТОҒЛАР 
ОРТИДА ОРТИДА 

ҲАЁТ БОР!ҲАЁТ БОР!

МУЛОҲАЗА

аёлнинг аламли оҳ-фарёди эши-
тилса-да, ҳеч ким орага тушмасди. 
Бир куни аммам бебош қўшниси 
хотинини 7-синфда ўқиб юрган 
кезларида ўғирлаб келиб, юзиқо-
ра қилгани ва тўй-тантанасиз  уй-
ланиб олгани ҳақида айтиб қолди. 
Гап орасида, бу қишлоқда Гулойим 
каби  покиза, меҳнаткаш ва тар-
тибли аёлни топиш қийин, деди. 
Бу – рақсга ҳавасманд аёл ҳақида 
мен эшитган бирдан-бир яхши гап 
эди. 

Кутилмаганда радиода Гул-
о йимнинг эри йўқолиб қолгани 
ҳақида хабар ёйинланди. Кўп ўт-
май унинг жасадини Зарафшон 
дарёсидан топишди. Гулойим гу-
монланувчи шахс сифатида қўлга 
олинди. Айтишларича, терговда 
қотилликни амалга ошириш учун 
у икки одамни ёллагани, учаласи 
биргаликда эрини сувқоғоз би-
лан бўғиб ўлдирганини тан олган 
эмиш. Марҳумнинг еттиси куни 
қотилларни воқеа жойига олиб ке-
лишди. Маъракага тумонат одам 
йиғилди. Ҳатто жанозага келма-
ганлар ҳам Гулойимни томоша 
қилиш учун ҳозиру нозир бўлди. 
Аёл биргина илтижоси борлиги, 
яъни болаларининг дийдорига 
муштоқ эканлигини маълум қил-
ди. Қонун ҳимоячилари одамлар-
нинг норозилигига қарамай, унинг 
илтимосини бажарди. Гулойим 
тўрт боласини бағрига босганида 
кўксидан дунёни титратиб юбо-
радиган даҳшатли ўкирик отилиб 

чиқди.  Бу нолалар замирида бир 
аёлнинг йиллар давомида бошига 
тушган жабр-зулмлар алами, тут-
дай тўкилган шаънининг йўқлови,  
хазон бўлган орзуларининг айтими 
бор эди. 

Аёл ўн тўрт йилу етти ойга қа-
малди. Норасидалар болалар уйи-
га топширилди. Бир неча йиллар-
дан сўнг амнистияга тушиб, жазони 
муддатидан олдин ўтаб қайтган 
Гулойим биринчи галда болалари-
ни етимхонадан чиқариб олди. Ле-
кин ҳаёт унга кулиб боқмади. Иш 
ахтариб эшикма-эшик юрди, ҳеч 
ким уни яқинига йўлатмади. Илга-
ри отарчи деб ирганишган бўлса, 
энди уни қотил деб ёмон кўришди. 
Бахтиқаро она кунлардан бирида 
тун қоронғисида оғилхонада ўзини 
осиб қўйди... 

2-ГУЛОЙИМ
Гулойимнинг отаси ниҳоятда 

бадавлат одам эди. У ёлғизги-
на қизини  “аллада азиз, тўрвада 
майиз” қилиб улғайтирди. Оғзидан 
чиққанини муҳайё қилди. Қизини 
жуда эркалатиб юборяпти, деган 
гап-сўзларни эшитганида энсаси 
қотиб, ўғлим ҳам, қизим ҳам шу, 
боламга атаганимга бошқанинг 
нима иши бор, дея лаб жийирди. 

Қиз улғайиб, оқи оққа, қизили 
қизилга ажралганида қўшни қиш-
лоқлик Низомга кўнгил қўйди, 
севиб-севилди. Бир куни ишдан 
кечроқ қайтган ота деразаси та-
гида икки ёшнинг суҳбатлашиб 

турганини кўрди. Қизидан йигит-
нинг кимлигини билгач, у сенинг 
тирноғингга ҳам арзимайди, деди 
қатъий оҳангда. Тантиқ ўсган Гул-
ойим ҳам отасининг юзига тик қа-
раб, мен тегсам, фақат шу йигит-
га тегаман, деб жавоб қилди. Ота 
эса ғазаб устида қизининг юзига 
кетма-кет шапалоқ тортиб юбор-
ди. Гулойим ўкраб йиғлаганча уйга 
отилиб кириб, эшикни ичкаридан 
тамбалаб олди. Алламаҳалгача 
остонадан нари кетмаган онаси-
ни-да хонасига киритмади. Эрта 
тонгда эшикни бузиб кирган ота- 
она қизининг муздай қотган жонсиз 
танасига дуч келиб, даҳшатга ту-
шишди. Гулойим отасига аччиқ қи-
либ сирка ичган, эҳтимолки,  қаҳри 
қаттиқ падарини қўрқитиб қўйиш 
илинжида ўз ҳаётига нуқта қўйган 
эди. 

3-ГУЛОЙИМ
Ёлғизлик қилди Гулойим. Уни 

суяй диган ва у суянадиган ака-ука-
си, тоға-поччаси йўқ эди. Қайнона-
нинг хизматида ўн гули сўлди. Би-
ри-биридан тилдор қайинопалар 
ҳеч кими йўқ Гулойимни назар-пи-
санд қилишмади. Кунда-шунда 
“чўқилаб кетишдан” тийилишмади. 
Эр ҳам ўйноқи чиқди, юзинг-кўзинг 
демай ойимбозлик қилди. Бунга 
ҳам қаноат қилмай, Гулойимни 
уриш, хўрлашдан тийилмади. 

Аёл жуда бардошли эди, фар-
зандларидан умид қилди. Бола-
ларим вояга етса, ҳаммаси яхши 
бўлади, деди. Аммо доно халқ 
“отага қараб от чопар, онага қараб 
тўн бичар” деб бекорга айтмаган 
экан. Кўп азиятлар ичида ўсган 
катта ўғил “психотропга ўтирди”, 
безорилар тўдасига кириб қолди. 
Қимор ўйнаб, бутун оилани нотинч 
қилди. Гулойим ўғлини қутқараман 
деб қон ютди. Эр ва қайинопа-
ларга эса мавзу топилган, “гусала 
қочса, инакни боғла”, деб бар-
ча айбни Гулойимнинг елкасига 
юклаш ва уни маломат қилишдан 
нарига ўтишмасди. Ўша кезларда 
муштумзўр эр маишатга муккаси-
дан кетиб, пиё нистага айланган, 
икки қизининг қисмати не кечиши 
унинг хаёлига ҳам келмас эди. 

Топганини ичиб, рўзғорини касод 
қилди. Оиланинг машмашаси ту-
гамади. Носоғлом муҳитда ўсган 
болаларининг озори ҳам Гулойим-
ни чўктирди. Алал оқибат ҳеч кимга 
ҳеч нарса демай катта йўлга чиқ-
ди-ю, шитоб билан келаётган ма-
шинанинг тагига ўзини отди.  

Ай-й, Гулойима-а-а!.. Ахир ҳув 
тоғларнинг ортида ҳам ҳаёт бор 
эди-ку. Нега ўз жонингга қасд қи-
лишдан бошқа йўл қидирмадинг?.. 
Нега у тоғларнинг чўққиларига 
олиб кетар довонларга чиқмадинг? 
Сиз-чи, эй, яхшилар? Сизлар нега 
жим ўтирдинглар? Қўшнингизнинг 
уйидаги нотинчлик нега сизни 
безовта қилмади? Уларнинг нима 
деб бақиришаётганига қулоқ тут-
дингиз-у, ташвишларига бир қур 
назар ташламадингиз. Дунёда 
одамгарчилик, меҳр-оқибат деган 
ёзилмаган қонунлар ҳам борлиги-
ни унутдингизми? Ахир, ижтимоий 
тармоқда болалари ва ўзини тўр-
тинчи қаватдан пастга ташлаган 
аёлнинг фожиасига муносабат 
билдирдингиз-ку. Ўшанда маҳал-
ла-кўй, қўни-қўшнилар қаёққа қа-
раяпти, деб ёзган сиз эмасмидин-
гиз? 

Афсуски, биз бугун фақат муҳо-
камаларгагина ружу қўйдик. Ста-
тистик маълумотларга кўра, ҳар 
йили ер юзида қарийб бир мил-
лион одам ўз жонига қасд қилиш 
оқибатида дунёдан кўз юмар экан.  
Агар инсон ўлароқ қалбимизни уй-
ғотсак, ана шу бир миллионга яқин 
одамнинг ҳаётини сақлаб қолиши-
миз мумкин-ку. 

Донишманднинг айтишича, душ    -
манлардан қўрқмаслик лозим, нари 
борса, улар сени ўлдириши мум-
кин. Бироқ бефарқ одамлар ниҳо-
ятда хатарлидир. Чунки уларнинг 
жим ва бепарво қараб туриши оқи-
батида ер юзида хиёнат ва алдов-
лар, турли разилликлар урчийди. 

Токи шундай экан, дардгинанг-
ни олай, Гулойим, сен ҳам ўзингни 
қўлга ол, бу ғамлар ўткинчи. Ахир, 
сенга зимистон бўлиб туюлаётган 
ойнинг ўн беши, албатта, ёруғ... 
Ахир, сен ҳам узоқ ва бахтли 
яшашга ҳақлисан! 

Муҳайё  РУСТАМ қизи

Маҳаллада ғалати бир гап тарқалди: нима эмиш, 
қўй оғзидан чўп олмаган Неъмат ота аслида ун-
чалик мўмин одам эмас экан. Оиласи билан кеч-
ки дас турхон устида жамулжам бўлиб телевизор 
кўриб ўтиришганида, бирдан ўрнидан туриб, этаги-
ни силкибди-да:

– Э, падарига лаънат! – деб сўкинганича, ёш бо-
ладек аразлаб чиқиб кетибди.

Унга нима бўлди ўзи? Кимдир билиб-билмай кўнгли-
га тегиб қўймадимикан?

 Шу пайт тўнғич ўғли гап нимадалигини пайқаб қо-
либди. Шарт ўрнидан туриб, телевизорни ўчирибди-да, 
ертўлага олиб тушиб ташлабди.  

Ҳақиқатан ҳам, турли хусусий телеканалларда бир 
қориндан талашиб тушган эгизаклардек ўхшаш мав-
зудаги, бир хил форматдаги “ўзимизнинг сериаллар”-
ни оила даврасида томоша қилиш одамни хижолатга 
солиб қўяди. Масалан, “Менинг юртим” телеканалида 
намойиш қилинаётган “Сарвиноз” деган аччиқ ичакдек 
чўзилган сериал сюжетига назар ташлайдиган бўлсак, 
Сарвиноз дегани эрга тегиб ҳам собиқ ошиғининг қутқу-
сидан қутулолмайди. Бир маҳаллар уни севган йигит 
автофалокатга учраганида, онаси болам бояқишнинг 
руҳи кўтарилсин, деб Сарвинозни уйига чақиртиради. 
У ҳам “бағрикенг ва тушунган” эрини етаклаб номаҳрам 
жабрдийданинг олдига бемалол кириб бораверади. 
Қарангки, ўз навбатида собиқ ошиқнинг хотинини ҳам 
бошқа бир кимса жигарсўхталарча севади ва “висолсиз 
муҳаббат” фироғидан аламзада бўлиб, тишини ғижир-
латиб, муштини тукканича келинпошшанинг ортидан 
қолмайди... 

Бундай сюжетларни ўйлаб топадиган “ижодкорлар” 
инсонлар тақдирини тўптошдек сочиб ўйнашади. Бу за-
монавий эртакларига каттаю кичик ишонади, деб ўйла-
шади, шекилли.

“Номус” деб аталган сериалдаги беномусликни 
тарғиб қилишда “Сарвиноз”ни ортда қолдирадиган 
воқеа-ҳодисаларни кўриб, ёқа тутамламай иложингиз 
йўқ. Муаллифларнинг бир-бирига туфлаб ёпиштирил-
гандек саёз ва сунъий лавҳалар билан тўлиб-тошган 
бундай сериалларни томошабинга тақдим қилишдан 
кўзланган асл мақсади нима, деган савол туғилади. 
Наҳотки, бор-йўқ муддао томошабинларни жалб этишу 
рекламани кўпайтириб, чўнтакни қаппайтириш бўлса. 
Ҳаётнинг аччиқ-чучугини тотган, оқ-қорани таниган таж-
рибали одам-ку бу “аживалар ўйини”дан энсаси қотиб, 
Неъмат ота каби этак силкиб туриб кетиши мумкин. 
Аммо ҳали суяги қотмаган, ойнаи жаҳонда гапирил-
ган гапу кўрсатилган воқеаларни мутлоқ ҳаёт ҳақиқати 
сифатида қабул қиладиган ёшлар-чи? Улар келгусида 
енгилтак қаҳрамонларга тақлид қилмаслигига ҳеч ким 
кафолат беролмайди.  

Энди “Миллий” телеканалининг кўз кўриб, қулоқ 
эшитмаган воқеаларга бой “Йиғлаган қизлар” номли се-
риалига келсак, шоввозлар туркларнинг ахлоқсизлик-
ни тарғиб қилувчи “Фазилат хоним ва унинг қизлари” 
фильмининг ўзбекча вариантини суратга олиб, анойи 
томошабиннинг бошини айлантириб ётишибди. Турк-
часида Фазилатхоним ва қизларининг бой одамларни 
“овлаш” йўлидаги саргузаштлари ҳикоя қилинган бўл-
са, “Йиғлаган қизлар” сериали ижодкорлари шу қадар 
бачкана ва ишонарсиз саҳналарни суратга олишганки, 
ҳайратдан эмас, нафратдан ёқа ушлайсиз. 

Хўш, унинг муаллифлари эри қамалиб кетган алам-
зада аёлнинг уч қизини “бозорга солиб, қозон қайна-
тиши”ни қайси ўзбек оиласида учратишган экан? Қа-
ранг-а, қамоқдан қайтган ота ўзининг қиморбозликка 
муккасидан кетган ўртанча қизини билмасдан севиб қо-
лармиш! “Қайси ўзбек хонадонидан қиморбоз қиз чиққан 
экан?” деб изтиробга тушиб турган пайтингизда учинчи 
қиз “эрга тегиш операцияси”ни бошлаб юборади. Яхши 
кўрган йигити қолиб, бойваччаларга бирин-кетин эрга 
тегиб чиқаверади. Иккинчи қиз синглисининг собиқ сев-
гилисига бехос кўнгил қўйганига нима дейсиз? Оила-
даги тўнғич қиз турмушга чиққанига ўн беш йил бўл-
са-да, ҳамон бефарзанд. Онаси эса дўқ-пўписа қилиб 
қўрқитиш орқали топармон-тутармон куёвидан дои мий 
равишда пул ундириб юради. Аввалига у бояқиш куёв-
ни бепуштликда айблаб, қизимни сендан ажратиб ола-
ман, деб дағдаға қилади. Аслида эса, айб қизида экан. 
Пул деса иймонини сотишдан ҳам тап тортмайдиган 
она ўзи ёллаган енгилтак аёл билан куёвининг “тўшак 
саҳналари”ни суратга олиб, унга қарши “кучли далил-
лар” тўплайди. Хўш, қани бу ерда мантиқ, ўзбекона 
одоб-ахлоқ, уят ва андиша? Қайси ўзбек аёли ўз қизига 
кундошлик балосини раво кўради? Бу қўшхотинлилик-
нинг яширин тарғиботими? Шу ўринда бир савол: азиз 
томошабин, агар сизга бозорда ёки бирор дўконда мут-
таҳамлар ўтмас матоҳини алдаб тиқиштирса, индамай 
рози бўлиб кетаверасизми? Ҳақингизни талаб қилмай-
сизми? Сериалчи шоввозлар эса бемалол устингиздан 
кулиб, ўзларининг “айниган” маҳсулотини онгингизга 
тиқиштираётган бўлса, ўзингизни ҳақоратлангандай 
ҳис қилмайсизми? Менимча, юқоридаги каби сериал-
ларга бошқача изоҳ бериш мумкин эмас.  

Шу ўринда яна бир савол: киношунослар, кинотанқид-
чилар қаерга қарашяпти? Тахминий жавоб ўзимда бор. 
Улар ёки ушбу сериалларга “танқиддан тубан” деб қа-
рашади ёки уларнинг “антеннаси” бошқа ёққа қараган.

Хуллас, ҳозирча Неъмат отага ўхшаган ор-номус-
ли инсонларга сабр-тоқат тилашдан бошқа иложимиз 
йўққа ўхшайди. 

Моҳигул НАЗАРОВА

АНТЕННАМИЗ АНТЕННАМИЗ 
ҚАЁҚҚА ҚАРАГАН?ҚАЁҚҚА ҚАРАГАН?

Суицид, яъни ўз жонига 
қасд қилишдек мудҳиш 
фожиа ҳақидаги ушбу 
мақола қаҳрамонларимиз-
нинг аччиқ қисматига оид 
ҳикоялар асосига қурилган. 
Бундай шўрқисмат аёллар-
ни шартли равишда гуло-
йимлар дея атаймиз.  Аянч-
ли воқеларни тасвирлаш 
орқали ўқувчининг ҳисси-
ётларини жунбишга келти-
риш фикридан йироқмиз, 
балки инсонни ўз жонига 
қасд қилиш даражасигача 
олиб борадиган омиллар-
ни очиб беришга ҳаракат 
қиламиз. Зеро, гулдай 
умрининг баҳорида аяма-
жуз урган бу ой қизларнинг 
аянчли қисмати наинки 
уларнинг яқинлари, бал-
ки бутун бир жамиятнинг 
оғриғи ҳисобланади. Атоқ-
ли рус ёзувчиси Достоевс-
кий  “Мен инсон дардининг 
олдида тиз чўкаман”, деган 
эди. Дарҳақиқат, одам бор-
ки, ғам-ташвиши, армон-ан-
дуҳи бор ва улар бедаво 
мусибатга айланмаслиги 
учун ёнимиздаги инсон-
ларнинг тақдирига бефарқ 
қарамаслигимиз керак.  

1-ГУЛОЙИМ
У аммамнинг қўшниси эди. 

Қишлоқ тўйларида раққосалик 
қиларди. Мен бир тўйда Гулойим 
чарх уриб хиром айлагани, эри 
эса “қистир-қистир”дан тушган 
пулларни бемалол йиғиштириб 
олганини кўргандим. Одамлар 
уларнинг икковини ҳам ёқтирмас 
эди. Аслида бир қарашда улар 
тўрт фарзанди бор бинойидек 
оила эди. Фақат эри бот-бот  Гу-
лойимни аёвсиз калтаклашга 
одатланганди. Девор оша бечора 

Ўзбек адабиёти ва маданияти оғир 
жудоликка учради. Ўзбекистонда хиз-
мат кўрсатган журналист, таниқли 
ижодкор, жамоат арбоби Эркин Саман-
дар 89 ёшида вафот этди.

Эркин Самандар 1935 йил 22 мартда 
Хоразм вилояти Хонқа туманидаги Нав-
хос қишлоғида туғилди. Ушбу туманда-
ги ўрта мактабни тугатганидан сўнг Хо-
разм вилояти педагогика институтида, 
Ўзбекистон Фанлар академияси Тил ва 
адабиёт институти (ҳозирги Ўзбек тили, 
адабиёти ва фольклори институти)нинг 
аспирантурасида таҳсил олди. Шундан 
сўнг қатор йиллар Ўзбекистон телеви-
дениесининг “Ёшлик” студиясида ада-
бий-драматик эшиттиришлар дастури 
муҳаррири, “Хоразм ҳақиқати” газета-
си бош муҳаррири вазифасида сама-
рали фаолият кўрсатди. У 1990-1993 
йилларда Ўзбекистон Республикаси 
Бош вазирининг ўринбосари сифатида 
мамлакатимизда ижтимоий соҳаларни 
ривожлантиришга қаратилган ислоҳот-
ларни амалга оширишда фаол иштирок 
этди. 

Эркин Самандарнинг “Аму жилола-
лари” деб номланган биринчи шеърий 
тўплами 1966 йилда нашр қилинди. 
Шундан сўнг ўзининг қарийб олтмиш 
йиллик ижодий фаолияти давомида 
турли жанрларда баракали ижод қил-
ди. Унинг она Ватанга чексиз эҳтиром, 
халққа меҳр ва садоқат каби эзгу туй-
ғулар тараннум этилган “Дунёнинг ёш-
лиги”, “Осмон тўла нур”, “Вафо деган 
гавҳар”, “Менинг йигитлик вақтим”, “Қа-
бул соатлари”, “Соҳилдаги болалар”, 
“Баҳор оқшомлари”, “Севги фасллари”, 
“Бу боғни қайси боғ дерлар”, “Севги ки-
тоби”, “Ва яна баҳор”, “Кўнгил ёшлиги” 
номли шеърий тўпламлари, “Осмоннинг 
тош тулпори”, “Олтин сандиқ”, “Қўшиқ 
излаб”, “Самарқандни ошиқлар қурган” 
каби достонлари адабиёт мухлисла-
рининг меҳрини қозонди. Юздан ортиқ 
шеърлари таниқли хонандалар томони-
дан қўшиқ қилиб куйланиб, санъатимиз 
хазинасидан муносиб жой эгаллади.

У тарихий мавзуларга бағишланган 
“Дарёсини йўқотган қирғоқ”, “Тангри қу-
дуғи”, “Паҳлавон Маҳмуд Пурёйвалий”, 
“Султон Жалолиддин”, “Қудуқ тубидан 
садолар”, “Қуюн юзлари ёхуд Огаҳий”, 
“Ғайб қушлари” сингари қисса ва ро-
манлари ҳамда туркум ҳикоялари орқа-

ли юртимизнинг шонли ўтмиши ва буюк 
аждодларимизнинг ибратли фаолияти-
ни халқимизга яқиндан таништиришга 
муносиб ҳисса қўшди.  

Эркин Самандар драматургия соҳа-
сида ҳам қизғин ижод қилиб, “Жавоҳир”, 
“Аждодлар қиличи”, “Жалолиддин Ман-
губерди”, “Башорат”, “Арабмуҳаммад”, 
“Дилда борим” деб номланган саҳна 
асарларини яратди. Унинг сценарий-
лари асосида “Аваз Ўтар”, “Мадраим 
Шерозий”, “Узоқ йўл ҳикматлари”, “Минг 
отлилар диёри”, “Огаҳий қўлини ол-
ган раис”, “Хива”, “Қум сайли”, “Тақдир 
йўллари” ҳужжатли фильмлари суратга 
олинган.  

Изланувчан адиб Ўзбекистон Ёзув-
чилар уюшмасининг фаол аъзоси си-
фатида мустақиллик йилларида мам-
лакатимизда амалга оширилаётган 
ижтимоий-иқтисодий ислоҳотларнинг 
мазмун-моҳиятини аҳоли ўртасида кенг 
тарғиб этиш, адабий жараёнларни янги 
босқичга кўтариш ҳамда истеъдодли 
ёш ижодкорларни тарбиялашда фаол-
лик кўрсатди.

Эркин Самандарнинг миллий ада-
биётимиз ва журналистикамизни ри-
вожлантириш борасидаги хизматлари 
давлатимиз томонидан муносиб тақ-
дирланди. У “Ўзбекистон Республи-
касида хизмат кўрсатган журналист” 
фахрий унвони ҳамда “Дўстлик” ордени 
билан мукофотланган эди.

Жонкуяр адиб, меҳрибон устоз, са-
мимий ва камтарин инсон Эркин Са-
мандарнинг хотираси қалбларимизда 
ҳамиша сақланиб қолади.

Ўзбекистон Республикаси 
Маданият вазирлиги,

Ўзбекистон Ёзувчилар уюшмаси

ШАРАФЛИ ҲАЁТ ЙЎЛИ

OYINA

ЭЪТИРОФНИ СОТИБ ОЛИБ БЎЛМАЙДИЭЪТИРОФНИ СОТИБ ОЛИБ БЎЛМАЙДИ
Эсимни танибманки, таниқли кишилар-

нинг фарзанди, машҳур қўшиқчининг ука-
си бўлганимдан, кейинчалик жигарларим 
ҳам эл оғзига тушган санъаткор эканидан 
ғурурланиб яшадим. Дадам таниқли опе-
ра хонандаси, камгап, меҳрибон, камтар, 
айни пайтда зукко, талабчан инсон бўлиб, 
маданияти шунчалик эдики, ҳаммани сиз-
лаб гапирардилар. Зарурат туғилганда ту-
нукачилик, дурадгорлик, пазандалик ҳам 
қилиб кетаверардилар. Кўкчада бувамиз 
Зокир оқсоқолдан қолган каттагина боғимиз 
бўларди. Дадам бўш қолди дегунча боғдаги 
ишлар билан шуғулланардилар. Бу боғ ўзи-
га хос санъат хиёбони ҳам бўлиб, ўз дав-
рининг хушхон инсонлари тўпланиб, латиф 
давралар қуришарди. Комилжон Отаниёзов, 
Мукаррамахоним, Назира Аҳмедова, Шукур 
Бурхонов, Хожи Қурбон Назаров каби санъ-
аткорлар билан дилкаш суҳбатларнинг гу-
воҳи бўлиб ўсганман.

Онам Муқимий номидаги мусиқали театр-
да актриса эдилар. “Тоҳир ва Зуҳра”, “Рав-
шан ва Зулхумор”, “Алпомиш”, “Холисхон”, 
“Нурхон”, “Офтобхон” каби спектаклларда 
эсда қоларли роллар ижро этганлар. Шу 
билан бирга, лапарларни моҳирона куй-
лардилар. Онамнинг феъллари дадамнинг 
тескариси эди. Фарзандларга қаттиққўл, 
ниҳоятда талабчан, бир сўзли аёл эдилар. 
Биз ҳазиллашиб онамни “оила бадиий кен-
гашининг раиси” дердик. Муҳими, онам ҳар 
биримизнинг қобилият ва лаёқатимизга 
синчков эътиборли бўлиб, йилт этган учқун-
ни илғасалар, шу жиҳатни ривожлантиришга 
рағбат берардилар. Маҳаллада ҳам жуда 
фаол эдилар. Ота- онам бир умр халқ ораси-
да бўлиб, ҳаёт китобидан бетимсол ҳикмат 
йиққан эдилар. Уларнинг ўгитлари бизга ҳа-
нузгача асқотиб келяпти.

– Сиз маҳаллада яшагансиз, қўни-қўш-
ничилик муносабатларидан хабардорсиз. 
Бугунги кунда Президентимиз миллий 
қад риятларимиз, урф-одат, анъаналари-
мизнинг асраб-авайлаб сақ ланишида, 
ёш лар тарбиясида, умуман, халқимиз ҳа-
ётида маҳалланинг ўрнига алоҳида эъти-
бор бераётганлари бежиз эмас. Сизнинг 
бу борадаги фикрларингизни билмоқчи 
эдик.

– Маҳаллани бемалол ҳаёт мактаби, ҳаёт 
дорилфунуни дейиш мумкин. Маҳаллада 
олган дарсни бошқа ҳеч қайси мактаб ё олий 
ўқув юртида ололмайсиз. Оддий салом-
лашишдан тортиб, одамлар билан муома-
ла-муносабат қилиш, қўни-қўшниларнинг ҳо-
лидан хабар олиш, тўй-маъракалар, ҳашар 
уюштириш... Эҳ-ҳе, ёшлигимизда маҳалла 
ҳаётининг ҳар бир куни эсда қоларли воқеа-
лар билан тўла бўлган. Ўша пайтларда яқин 
қўшнилар бир-бирини тансиқ таомлар би-
лан сийларди, ҳовлисида қайси мева пиш-
са, атрофдагиларга улашарди. Болаларнинг 
ҳам бирга ўйнайдиган ўйинлари жуда кўп 
эди. “Бир болага етти қўшни ота- она”, де-
ган ҳикмат маҳалланинг қадрияти бўлган. 
Афсус ки, тезкор даврда кўп яхши удумларни 
бой бериб қўйдик. Биз, болалар, бир вақтлар 
“боғда шароит йўқ, дом яхши”, десак, дадам 
жилмайиб: “ҳали битта ёз, битта қиш ўтсин, 
ўшанда биласан”, дердилар. Ҳақиқатан, 
вақт – олий ҳакам. Бугун маҳалламни қўм-
саб чиқарган хулосам шуки, маҳаллада бил-
ган ва ўрганганларингни бошқа ҳеч қандай 
китобдан тополмас экансан... Лекин ҳозирги 
пайтда айнан маҳалла ва унинг ободлиги 
масаласига ҳукумат даражасида эътибор 
берилаётганини кўриб, ҳақиқий ўзбекона 
удумлар ўз мавқеини тезда тиклаб олишига 
ишонгим келади. 

– Менимча, касб танлашда ота- она нинг 
ўрнаги муҳим аҳамиятга эга. 

– Шу топда дадамнинг бир гаплари 
ёдимга тушди: “Ҳе, сенларни қара, – де-
ган эди у киши менга, – ҳеч қайсинг бошқа 
бир тузукроқ касб танламадиларинг. Мана, 
сенинг қўлларинг нозик, жарроҳ бўлишинг 
мумкин эди”. Ўшанда нега бундай деганла-
рига ҳайрон бўлгандим. Дадам айтган гап-
нинг мағзини кейинроқ тушундим. Сабаби, 
у киши санъат йўли машаққатли эканини, 
унинг қаттиқ нонини ейиш осон эмаслигини 
яхши билганлар. Бизнинг ўртамиёна ижод-
кор бўлиб қолишимизни истамаганлар. Энг 
муҳими, ота уйида кўрганларимиз, эшитган-
ларимиз биз учун ҳаёт мактаби вазифасини 
ўтади. Айниқса, Ботир акамнинг тақдири... 

Мен ўзбек миллий эстрада санъатининг 
асосчиси бўлган Ботир Зокировнинг укаси 
эканимдан фахрланаман. Акам ҳақида жуда 
кўп ёзилган, ҳужжатли фильмлар суратга 
олинган. Суҳбатларимиздан бирида акам 
шундай деган эдилар: “Эстрада санъатининг 
асоси Ўзбекистонда қадимдан шаклланган. 
Унинг илдизи ўзбекларнинг масхарабозлик, 
дорбозлик, аскиячилик, яъни майдон то-
мошаларига бориб тақалади. Замонавий 
санъат сифатида Тамарахоним ижросидан 
бошланган”. Эътибор берсангиз, мақомга 
нисбатан олганда, эстрадага енгил жанр деб 
қаралади. Дадам ва акам эса “Эстрада – 

жуда оғир жанр. Масъулияти ниҳоятда юқо-
ри. Саҳнага чиқиб қўшиқ куйлаш маданияти 
туфлининг ипини боғлашдан бошланади”, 
дейишган. 

Шубҳасиз, бу жанрга қизиқишимнинг 
илҳомчиси ҳам, ижод йўлимнинг бошлани-
шида ҳамфикр, ҳамдард, йўлбошчи бўлган 
ҳам Ботир акам эди. Фаолиятим давомида 
акамнинг “Аросатдан Худо сақласин”, деган 
сўзлари мен учун мезон бўлиб келяпти. Ха-
барингиз бор, у киши нафақат хонанда, бал-
ки яхшигина рассом ҳам бўлганлар. Ботир 
акам ҳақида ишланган ҳужжатли фильмда 
истеъдодларининг бу қирраси ҳам ёритил-
ган. Ҳикоялари, шеърлари ҳам дилга яқин. 
“Сўғд элининг қоплони” номли либреттолари 
асосида Алишер Навоий номидаги опера ва 
балет театрида спектакль ҳам саҳналашти-
рилган. Акам ҳар қанча эътирофга арзий-
диган ҳақиқий инсон, ҳақли равишда жаҳон 
эстрада саҳнаси юлдузи эдилар. Вафот эт-
ганларида (1985 йил эди) собиқ Свердлов 
концерт залига видолашиш учун юртимиз-
нинг барча таниқли инсонлари, акамнинг 
минглаб мухлислари тўпланишган. Халқи-
мизнинг севимли санъаткори Тамарахоним 
кўзларида ёш билан: “Ботир менга “ойи” 
деб мурожаат қиларди. Ҳа, у буюк санъат 
билан менинг никоҳимдан туғилган ўғлим 
эди”, деганди. Космонавт Юрий Гагаринга 
“Ўзбекистонни қандай тасаввур қиласиз?” 
деб савол беришганида “Ўзбекистон деган-
да кўз олдимга қўшиқчи Ботир Зокиров ва 
унинг қуёшли юрти келади. Унинг кўзларида 
Ўзбекистонни кўраман”, деб жавоб берган. 
Умрининг кўп қисмини хасталик билан ўтка-
зиб, 49 ёшида дунёдан кўз юмган бўлса ҳам 
акамнинг номи, қўшиқлари халқимиз қалби-
да абадий яшаб қолди. Ҳа, Ботир Зокиров 
ўзбек миллий эстрадаси осмонида чарақла-
ган ёрқин юлдуз бўлиб бўй кўрсатди ва бу 
буюк феномен ҳамон ўзининг сўнмас нур-
лари билан қўшиқчилик оламимизни ёритиб 
турибди.

– Фаррух ака, ота-онангиз театрда фа-
олият юритишган. Лекин бешта фарзанд 
эстрада санъатини танлаган ҳолда бир-
гина Жамшид Зокиров ота- она изидан 
кетди...

– Тўғри айтасиз. Кўпчилигимиз эстра-
да йўналишини танлашимизда, менимча, 
Ботир акамнинг ҳиссалари катта. Луиза 

опамнинг қўнғироқдек овози борлигини ҳам 
акам илғаб, ўз даврида мухлислар ораси-
да машҳур бўлиб кетган қўшиқлари ярали-
шига илҳомлантирганди. Луиза опам ҳинд 
фильмларидаги қўшиқларни жозибали, гў-
зал оҳангда куйларди. Опам 15-16 ёш пайт-
ларида Ҳиндистон Респуб ликасининг раҳба-
ри Жавоҳарлаъл Неру қизи Индира Ганди 

билан бирга Ўзбекис тонга келишган. Али-
шер Навоий номидаги театрда бўлиб ўтган 
концертда Луиза Зокирова ҳиндча “Байжу 
Бавра” фильмидан қўшиқ куйлаган. Ўшанда 
Индира Ганди саҳнага кўтарилиб, опамнинг 
ёқасига фил суягидан ишланган чиройли 
тўғноғични қадаб қўйгани ҳамон кўз олдимда 
туради. Укам Навфал, афсус ки, бетоб бўлиб 
орамиздан жуда эрта кетди. У ҳам қўшиқ ай-
тар, ҳам гўзал суратлар чизарди. Мендан 
икки йил кейин туғилган укам Жамшидни 
халқимиз яхши танийди. У ёшлигидан му-
лойим, камсуқум эди. Халқимизда “қўй оғзи-
дан чўп олмаган”, деган ибора бор-ку, наза-
римда, бу гап Жамшид ҳақида айтилгандек. 
Қаерда бўлмайлик, дадамга “Шу Жамшид 
ўғлингиз бошқача”, дейишарди. Феъл-атво-
ри, инсонпарварлиги, одамшавандалиги, 
ҳамманинг ҳолидан хабардор бўлиб тури-
ши дадамга ўхшарди. Яхши фазилатлари 
беҳисоб эди раҳматлининг. Карим Зокиров-
нинг муносиб фарзанди эди. Ўзбек миллий 
академик драма теат ри нинг етук актёрлари 
сафида рафиқаси Гавҳар Зокирова билан 
ўзингизга маълум бўлган “санъат таназзули” 
даврини биргаликда енгиб ўтиб, миллатнинг 
фидойиси сифатида театримиз ривожига 
салмоқли ҳисса қўшди.

Энг кичигимиз Равшан Зокиров 1951 йил-
да туғилган. Қўшиқлари билан нуфузли тан-
ловларда қатнашиб, юқори ўринларга сазо-
вор бўлган. Лирик мавзуларда суратлар ва 
портретлар чизади. “Ботир Зокиров жамғар-
маси”нинг директори сифатида сулоламизга 
тааллуқли тадбирларда фаол. 

– Назаримда, мавзумиз равиши ўзин-
гизга келди. Мана, қарийб эллик беш йил 
мобайнида мухлисларга завқ-шавқ ула-
шиб келяпсиз. Менимча, бугун етук санъ-
аткор сифатида дунёга танилган Фаррух 
Зокировнинг болалик хотиралари ҳам 
ибратли бўлса керак. 

– Нимадан бошласам экан... Мен шўх, 
ўйинқароқ, айни пайтда, романтик бола 
бўлганман. Бу жуда кўп китоб ўқиганимдан 
бўлса керак. Ҳозир ҳам китоблар менинг 
дўс тим, маслаҳатчим. Болалигимда шанба, 
якшанба кунлари дадам ишлаган театрга 
борардик. Биринчи бор томошага тушга-
нимда мўъжизавий оламга кириб қолгандай 
бўлганман. Ўшанда бизга театрнинг ён томо-
нидаги расмий балкондан жой текканди. Бу 

ердан оркестр “ўра”си кўринмас экан. “Ўра” 
ўртасида ёниб турган чироққа ҳайратланиб 
қараб турсам, унинг ёнига нурли чеҳраси 
кулиб турган оппоқ сочли бир одам келиб, 
қўлидаги таёқчани кўтарди. Шу заҳоти зал 
бўйлаб ғаройиб мусиқа тарала бошлади. 
Мендек олти ёшли бола учун бу чинакам 
ғаройибот эди. Уйимизда пластинкалар 

жуда кўп бўлиб, деярли ҳар куни мақомлар, 
ашулалар, европа куйларини тинг лардик. 
Ўша куни уйга келгач, кўрганим мўъжизадан 
таъсирланиб, новдадан қилинган таёқчани 
ушлаб, олдимдаги тош ойнага лампани қў-
йиб олиб, дирижёрликни машқ қилдим. Бу 
ҳол анчагача давом этди. Онам болаларча 
қизиқишимни қўллаб, машғулотимни рағ-
батлантирдилар. Айтганимдек, болаликда 
қизиққаним “сеҳрли таёқча” туфайли (айт-
ганча, ке йин роқ ўша оқ сочли, нуроний одам 
улуғ санъаткор Мухтор Ашрафий эканини 
билганман) дирижёр-симфонист бўлишни 
орзу қилардим. Лекин бора-бора юрагим 
эстрадага тортиб кетди. 

1957 йили Москва шаҳрида бўлиб ўтган 
жаҳон талаба ва ёшлар фестивалида би-
ринчи марта расмий суратда саҳнага чиққан-
ман. 8-синфни тамомлагач, мусиқа билим 
юртига ўқишга кирдим. Айнан шу даргоҳда 
мусиқа олами жуда кенг ва мураккаб дунё 
эканини тушуниб етдим. Эстрада санъатига 
ҳақиқий қизиқишим шу ерда бошланди. 

Қўшиқ куйлашни бошлаганимда хаё-
лимда ҳамиша “Ботир акамга ўхшаб ашула 
ёза оламанми?” деган савол айланарди. 
Акам ижодимни кузатиб, “Булар ҳали хом, 
битта яхши ашула яратиш учун йиллар 
керак бўлади, сен ҳозир фақат ўқишинг 
керак”, дердилар. 1969 йили Тошкент дав-
лат консерваториясининг хор дирижёрлиги 
факультетини тугатиб, укам Равшан билан 
Тошкент театр ва рассомлик санъати инс-
титутида ташкил этилган талабалар вокал 
ансамбли сафига қўшилдик. 1970 йил де-
кабрь ойида оркестр раҳбари, композитор 
Евгений Ширяев ғояси асосида театр санъ-
ати институти ва консерватория талабала-
ридан иборат ансамбль ташкил топди. Эсон 
Қандов, мен ва акам Навфал Зокиров шу 
ерда яккахон ижрочи эдик. Ана шу пайтда 
Москвадан Евгений Масляков келиб биз-
ни ўша даврда жуда машҳур бўлган “Алло, 
талантларни излаяпмиз!” деб номланган 
танловга таклиф қилган. Устоз Анатолий 
Қобулов репетицияларимизда ёрдам бе-
рарди. Бир сафар Шаҳбоз Низомиддинов 
билан бирга композитор Энмарк Солиҳов-
нинг “Қиз бола” қўшиғини айта бошлашимиз 
биланоқ, Анатолий Қобулов “Ансамблнинг 
номини топ дим, “Ялла” бўлади”, деб қолди. 
Ҳақиқатан ҳам исми жисмига мос бўлганди. 
Ўша кунги ҳолатимиз ҳеч ёдимдан чиқмай-
ди: ҳаммамиз қувончдан саҳнада югуриб 
юрганмиз. Халқ ижоди битмас-туганмас 
бойлик эканини ансамбль тузилгандан сўнг 
янада кўпроқ ҳис қилдим. Репертуар ту-
зишда онамнинг ёрдамлари катта бўлган. 
Театрдаги фаолият, маҳалладаги, уйдаги 
ишлардан ортиб, ансамблимиз билан бирга 
сафарларга борардилар. Ҳамиша “Саҳнада 
3-4 дақиқадан ортиқ туриб қолма, томоша-
бинни толиқтирма”, дердилар. 

Айтиб ўтганимдек, ўша пайтлари ҳамма 
ҳаваскор санъаткорлар каби тезроқ тани-
лишни, кўзга кўринишни хоҳлардим. Ўзим 
яратган қўшиқларни дастлаб Ботир акамга 
эшиттириб, “Шуни айтсангиз-чи, ака”, деб 
илтимос қилардим. У киши менинг руҳим-
ни синдирмаслик учун авайлаб, шу билан 
бирга,  ўзларига хос талабчанлик билан 
“Майли, ўйлаб кўраман”, деб жавоб қайта-
рардилар. Шу тариқа йиллар ўтди. Кечаги-
дек эсимда, 1974 йили оилавий шанба-як-
шанба йиғилишларимиздан бирида Ботир 
акам “Мажнунтол” қўшиғинг яхши чиқибди, 
айтсам майлими”, деб қолдилар. Бу гап мен 
учун кутилмаган мукофот, энг қадрли эъти-
роф эди. Хурсанд бўлиб кетдим, кўнглим 
кўтарилди. Лекин мен ҳам сир бой бермай, 
у кишининг ўзига хос оҳангларида “Майли, 
ўйлаб кўраман”, деб ҳазиломуз жавоб қил-
дим. 

– Демак, шу билан “Ялла” ва Фаррух 
Зокиров ижодида янги давр бошланди...

– 1979 йили ансамблимизда бироз қи йин-
чилик юзага келди. Айрим сабаб ларга кўра, 
гуруҳ тарқалиб, Шаҳбоз иккимиз қолгандик. 
Шунда “Ботир ака, келинг, бирга ишлай-
лик”, дедим. Рози бўлдилар ва шу йилдан 
ансамбл нинг иккинчи умри бош ланди. Иккин-

чи тўлқин бошқача бўлди, бу бурилиш оддий 
эмас эди. Ўша йили Ялта шаҳрида Эстрада 
қўшиқлари фес тивали бўлиб ўтди. Ботир 
акам ҳайъат аъзо си эдилар, бирга бордик. 
Ўша ерда Рус там Илёсов билан танишган-
ман. Ботир акам билан биргаликда “Ялла”га 
бадиий раҳбар бўлишни таклиф қилганмиз. 
Жавобини йигирма кунча кутдик, охири рози 
бўлди. Шу одамнинг келиши ансамбл га кат-
та ёрдам берди. Ёнимда Алишер Тўлаганов 
ҳам бор эди. Ўзбекона оилада туғилиб-ўсган 
Рустам миллий куй-қўшиқларни яхши би-
ларди. Мана, ҳозирги кунгача Аббос Али-
ев, Жавлон Тўхтаев, Темур Холиқов билан 
биргаликда ижодда давом этиб келяпмиз. 
Репертуаримиз ансамбль номидан келиб 
чиққан ҳолда, росмана халқона, оддий, ҳаё-
тий, миллий менталитетимиз билан боғлиқ 
қўшиқлардан таркиб топган. 

– Фаррух Каримович, сиз бугун на-
фақат эстрада, балки санъатимизнинг 
ёрқин юлдузи сифатида бу соҳага баҳо 
беришга маънавий ҳақлисиз. Айтинг-чи, 
муносиб издошларингиз борми? Санъ-
атимизнинг энг катта муаммоси нимада 
деб ўйлайсиз?

– Эстрада санъатимизда ўзига хос ижро 
йўлига эга, миллийликдан чекинмай яхши 
асарлар яратаётган ёшлар кам эмас. Тур-
ли байрам тадбирларида кўряпмиз уларни. 
Жонли мулоқотга, жонли ижрога ҳеч нарса 
тенг келолмайди. Санъаткорман деб саҳна-
га чиқдими, овоз имкониятлари шунга яраша 
бўлиши керак. Айниқса, концерт саройлари, 
учрашувлардаги чиқишлар жонли ижрода 
ўтгани маъқул. Айни пайтда фонограммага 
ружу қўйиш кучаяётгани ҳам бор гап. Баъзан 
ўзимиз ҳам фонограммадан фойдаланамиз. 
Концерт бергани, айтайлик, чеккароқ жой-
ларга борганимизда, шароит йўқ вақтларда, 
техник асбоб-ускуналарни олиб юришнинг 
имкони бўлмаганда фонограмма қўл кела-
ди. Ўшанда ҳам фонограммада, ҳам жонли 
ижрода куйлаймиз. Умуман, бу борада виж-
донан муносабат зарур. Мухлисни ҳур мат 
қилиш шарт. 

Не замонларни, қандай инсонларни кўр-
мадим. Изландик, хулоса чиқардик. Но-
камтарлик бўлмасину, ижодий ютуқлар онгга 
ҳам боғлиқ экан. Халқ эътирофи деган юк-
сак унвонни пулга сотиб олиб бўлмайди. 

Бугунги тўйларимизда ҳақиқий миллий 
институтимиз – келинларнинг бошига оқ 
рўмол ташлаб даврага кириб келиши, тўй-
ларда “Ёр-ёр”, “Тўйлар муборак”, “Ҳай-ҳай 
ўлан” каби қўшиқлар етишмайди. Тўғри, 
ўзим ҳам “Келибди-ё, келибди”ни айтаман. 
Буни замон талаби, дейишади. Лекин булар 
онгга боғлиқ, миллатни ҳурмат қилиш, ўз-
лигини йўқотишга йўл қўймасликка боғлиқ. 
Агар бу борада Ботир акам айтган “аросат-
дан” қутулмас эканмиз, миллий қадриятла-
римиз илдизига болта урилаверади. Бугун 
гастроль-концерт фаолияти, жонли учра-
шувлар етишмайди. Буларнинг бари катта 
мактаб. Ёшлар бу мактаб ларни кўриши, халқ 
имтиҳонидан ўтиши керак. Айтайлик, талаба 
институтни тугатди. Хўш, энди қаерга бора-
ди? Истеъдодга ёрдам керак. Истеъдодсиз-
лар ўзи ёриб чиқади. Юртимизда эстрада 
оркестрининг бўлиши, эстрада санъатининг 
юксак мавқега эришиши бизнинг жуда катта 
ютуғимиз. Ботир акам Тамарахоним бош-
лаб берган йўлни давом эттириб, катта 
бир мактаб яратдилар. Мактаб бўлганда 
ҳам профессионал амалий мактаб эди бу. 
Консервато рияда ҳам, санъат, маданият 
институтларида ҳам эстрада ўқитилмас-
ди. Президентимиз Шавкат Мирзиёевнинг 
ташаббуслари билан икки йил аввал акам 
таваллудининг 85 йиллиги муносабати би-
лан Ботир Зокиров номидаги эстрада санъ-
ати институти ташкил этилди. Мен бугун шу 
инс титутнинг профессори эканимдан фахр-
ланаман. Бундан ташқари, яқин кунлар-
да Ботир Зокировга бағишлаб ўрнатилган 
маҳобатли ҳайкалнинг очилиш маросимини 
ўтказиш режалаштирилган. Ҳадемай Тош-
кент шаҳри харитасида у кишининг номида 
проспект пайдо бўлади. Бундай эътибор, 
албатта, бизга куч-қувват, рағбат беради. 

Хурсанд қиладиган яна бир жиҳат шуки, 
бугун Зокировлар сулоласининг муносиб да-
вомчилари етишиб келяпти. Дастлаб Ботир 
акамнинг ўғиллари Бахтиёр ва Баҳодир Зо-
кировлар ижодга кириб келишди. Афсус ки, 
Бахтиёрнинг умри қисқа экан. Баҳодир ях-
шигина рассом, шеър ёзади, куйлар баста-
лайди. Жамшиднинг фарзандлари Оҳиста 
ва Жавоҳир Зокировлар ҳам санъатда ўз 
ўрнига эга ижодкорлар. Шу кунларда Бо-
тир акамнинг набиралари Сайёра Зокирова 
икковимиз “Бува ва набира” деб номлан-
ган дуэт-қўшиқни концертда ижро этишга 
тайёрланяп миз. Тўғри, сулола ёшлари ҳали 
оламшумул довруғ қозониб улгургани йўқ. 
Лекин улардан умидимиз катта. Хуллас, 
ҳаёт давом этяпти. Биз, “Ялла” ансамбли 
ижодкорлари эса мухлисларни хурсанд қи-
лиш йўлида изланишдамиз. 

Гулчеҳра УМАРОВА 
суҳбатлашди.              

Бошланиши 1-саҳифада.

ОИЛА – ШАХСИЙ МАСАЛА ЭМАС!ОИЛА – ШАХСИЙ МАСАЛА ЭМАС!Шиддат билан ўзгариб бораётган бугун-
ги давр жамиятда ҳам қарашлар ислоҳини 
талаб қиляпти. Афсуски, биз фикрлар хил-
ма-хиллиги гирдобида нималарни топиб, 
нималарни йўқотаётганимизни аниқ англаб 
олишга улгурмаяпмиз. Замон яратган қу-
лайликлар ва шунга яраша талаблар жара-
ёнида кишининг ҳаётда тўғри, ҳалол йўлни 
топиши мураккаблашмоқда. Бу, албатта, би-
ринчи навбатда жамият ҳамда маҳалланинг 
негизи бўлган оила ва тажрибасиз ёшлар 
турмушида яққол кўзга ташланяпти. Таниқ-
ли ҳуқуқшунос, “Kongress-Nota” адвокатлик 
фирмаси адвокати Усмонқул АҲМЕДОВ би-
лан суҳбатимиз шу мавзуда кечди. 

– Суд-ҳуқуқ соҳаси ходимлари фаолияти 
бирмунча мураккаб ҳисобланади. Кейинги йил-
ларда ёшлар орасида судлов даражасигача 
кўтарилган қандай можаролар кўпайиб бор-
моқда?

– Ҳуқуқни муҳофаза қилиш бўйича дастлабки 
тергов ва суд соҳасида Ўзбекистон Республикаси 
Президентининг бир қанча фармон ва қарорлари 
қабул қилинди, кейинги йилларда Жиноят, Жиноят 
процессуал, Маъмурий кодексларга ўзгартириш ва 
қўшимчалар киритилмоқда. Жумладан, Ўзбекистон 
Республикаси Жиноят кодексига ёшлар ўртасида 
психотроп моддаларни истеъмол қилиш, уни сотиш-
га доир жиноятларни содир қилганликда айблана-
ётган шахсларга нисбатан кескин чоралар кўриш ва 
жазо муқаррарлигини англатувчи моддалар қўшил-
ди. Хусусан, ЖК 251-2511-моддаларида: “Кучли таъ-
сир қилувчи ёки заҳарли моддаларни қонунга хилоф 
равишда муомалага киритиш” масаласи ўз аксини 
топган. Бу бежиз эмас. Афсуски, ёшлар ўртасида 
психотроп моддаларни истеъмол қилиш ҳоллари 
кўпаймоқда. Бунинг оқибатида одамлар жонига 
қасд қилиш, ўғрилик, фирибгарлик сингари жиноят 
турлари содир этилади. Кўпчилик бу ҳолатларнинг 
ишсизлик, тирикчилик ўтказиш оғирлиги оқибатида 
келиб чиқишига урғу беради. Менимча, бунинг са-
бабларини оила муҳитидан, ота-онанинг фарзанд 
тарбиясига эътиборсизлигидан қидириш керак. 

Масалан, Жиноят кодексининг 2511-моддаси 

билан айбланиб, судга юборилган бир шахс кучли 
таъсир қилувчи 67 дона “Регапен” ва 21 дона “Тро-
пикамид” дори воситаларини қонунга хилоф ра-
вишда сотиш мақсадида бошқа шахснинг пластик 
картасидан 6 565 000 сўм қабул қилиб олаётганда 
ҳуқуқ-тартибот ходимлари томонидан жиноят усти-
да қўлга олинган. Унинг таржимаи ҳолини ўрган-

ганимизда маълумоти олий, янги енгил машинаси 
бор, ҳамма нарсаси етарли эканлиги аён бўлди. 

Ҳозирги вақтда ёшлар орасида “Прегабалин”, 
“Мефедрон”, “Тетрагидроканнабинол” (гашиш) син-
гари кучли таъсир қилувчи кимёвий моддалар тарқа-
лишига дуч келяпмиз. Кейинги вақтларда кетма-кет 
ана шундай жиноятга қўл урган шахсларнинг жиноий 
ишлари кўриб чиқилганда шахсан ўзим иштирок эт-
дим ва улар 5 йилдан 8 йилгача озодликдан маҳрум 

қилинди. Ушбу жиноятни содир қилган шахслар 
ҳам ночор ёки моддий жиҳатдан қийналган оила 
фарзанд лари эмас, уларнинг ҳалол меҳнат орқаси-
дан оила боқиш имкониятлари бор.

Ана энди маҳкумнинг панжара ортида ўтказа-
диган умри давомида фарзандларининг тарбияси 
қандай бўлади? Улар қандай инсон бўлиб шаклла-

нади? Бу масалани чуқур ўйлаб кўриш керак. 
– Маълумки, бугун хорижда ишлаб оиласини 

боқаётганлар кўп. Узоқ вақт отасиз ёки онасиз 
яшаётган болалар тарбиясида камчиликлар бў-
лиши тайин. Мана шу муаммолар оқибати қан-
дай кўринишда намоён бўлмоқда?

– Бу саволингизга жавоб беришдан олдин тарих-
га бир назар солишни истардим. Иккинчи жаҳон уру-
шида юртимиздан тахминан бир ярим миллиондан 

зиёд одам қатнашган. Улар уйига бир сўм жўнатган-
ми? Балки бу таққослаш мантиқсиз туюлар, аммо 
ҳақиқат! Уруш даври болалари кейинчалик меҳнат-
каш, ҳалол инсонлар бўлиб улғайди. Улар – биз-
нинг ота-боболаримиз. Ўша даврда фан, маданият 
ва бошқа соҳаларда қандай улуғ инсонлар етишиб 
чиқди. Бунинг асоси миллий қадриятларда: ҳалол-
лик, ростгўйлик ва ўзаро оқибатда бўлса керак, деб 
ўйлайман. Оталаримиз бировнинг ҳақидан қўрққан, 
оиласига ҳаром луқма олиб кирмаган.

Ҳозир ижтимоий тармоқларда шов-шув бўлаёт-
ган мактаб ўқувчиларининг устозларини менсимас-
ликлари ҳақидаги факт  лар ҳам келажакда оғир оқи-
батларга олиб бориши мумкин. Мактаб ёшиданоқ 
жамоат тартибига беписанд руҳда ўсган, ота-она 
назоратидан ташқарида қолган болалар эрта-ин-
дин безори ёки гиёҳванд бўлмаслигига ҳеч ким 
кафолат беролмайди. Мана шундай шароитда ўқи-
тувчиларни ҳуқуқий жиҳатдан янада ҳимоялаш ёки 
мавжуд ҳуқуқ доирасини кенгайтириш лозиммикин, 
деб ўйлаб қоламан.

Шу ўринда атоқли адиб Садриддин Айнийнинг: 
“Ортиқча пул ўғил болани, етишмовчилик қиз бола-
ни бузади”, деган доно сўзларини келтирмоқчиман. 
Ота узоқда машаққат билан пул топиб, оиласига 
юборяптими, фарзандлар ҳам бунинг қадрига ети-
ши лозим. “Мен сендан камми?” қабилида иш тута-
ётган айрим манман оилаларда улғайган фарзанд-
ларнинг аксарияти кўчада тарбия топади, яъни биз 
кутган тарбияни кўрмайди. 

– Оила – муқаддас қўрғон, иш жараёнингиз-
да бу қўрғоннинг бутунлигига таҳдид солувчи  
қандай хавфларни кўпроқ кузатяпсиз? 

– Халқимизнинг  “Ота туриб ўғил, она туриб қиз 
сўзлар” деган кинояли мақоли тез-тез хаёлимга 
келиб туради. Бугунги ҳисоб-китобларга кўра, Тош-
кент шаҳрида қайд этилган тахминан бир минг икки 
юздан ортиқ никоҳларнинг қарийб ярми бузилиб 
кетмоқда. Бунинг асосий сабаби оилада ўғил-қиз-
ларга миллий урф-одатларимизни чуқур сингди-
ра олмаётганимизга бориб тақалади. Қизларнинг 

сабр сизлиги, енгил ҳаётга ўрган гани, арзимаган 
муаммони деб оиладан воз кечиш ҳоллари кўпайиб 
бораётгани ташвишланарли. Оила бузилишининг 
оқибатлари ўзингизга маълум.

Масалан, 1995 йилда туғилган йигит билан 1999 
йилда туғилган қиз 2021 йил март ойида турмуш қу-
риб, бир нафар фарзандли бўлишган. Бироқ аёл 
жуфти ҳалолига хиёнат қилган. Ҳавойи орзуларга 
берилиб, оиласини ташлаб кетган. Аёл шу дара-
жага етганки, маҳалла ярашув комиссияси нарида 
турсин, ота-онасининг гапларини ҳам рад этган. 
Хўш, бу қайси инсонийлик мезонига тўғри келади? 
Ор-номус ҳақида-ку гапирмаса ҳам бўлади. Бу каби 
кўнгилсизликлар фарзанд тарбиясидаги хатолар-
нинг оқибати эмасмикин?

Яна бир ҳолатни айтай. Яқинда вилоятлардан 
бирида ёш оилада юз берган можаро масаласини 
кўришга тўғри келди. Арзимаган баҳона билан рўзғор 
бузилиб, норасида кўчада қолган. Келиннинг қайно-
та ва қайнонасига ошкора ҳурматсизлиги, сабабсиз 
жанжал кўтаришлари шунга олиб келган. Аёл қўли-
даги эмизикли гўдакни ота-онасига ташлаб, Тошкент 
шаҳрида ишлайман, деб чиқиб кетган.

Нима учун Европа давлатларида никоҳ тузиш 
мураккаб жараён ҳисобланади? Чунки уларнинг қо-
нунчилигида никоҳни қонуний расмийлаштиришдан 
олдин никоҳ шартномаси тузилиб, ҳар икки томоннинг 
мажбуриятлари белгилаб олинади. Бизнинг қонунчи-
лигимизга ҳам никоҳ шартномаси тузиш, мажбурий 
меъёрлар киритиш вақти келди, деб ўйлайман.

Бир сўз билан айтганда, оила мустаҳкамлигини 
таъминлаш масаласини бутун халқ, жамият жид-
дий муҳокама қилиб, ўз муносабатларини билдири-
ши зарур. Зеро, ҳар бир оила – умумжамият мулки 
ҳисобланади. Уни асраб-авай лаш орқали миллат 
келажагини таъ минлаймиз. 

– Муҳим мавзудаги фикрларингиз учун сизга 
газетхонларимиз номи дан раҳмат айтамиз.

Ҳумоюн АКБАРОВ 
суҳбатлашди.

ДОИМИЙ ҲАРАКАТДАГИ ҲАЁТИЙ ДАСТУРДОИМИЙ ҲАРАКАТДАГИ ҲАЁТИЙ ДАСТУР
ТАРИХ – ЎТМИШДАН 
СЎЗЛАБ, КЕЛАЖАКНИ 

АНГЛАТАДИ
Бугунги кунда таваллуд санасининг 

149 йиллиги нишонланаётган Маҳмудхўжа 
Беҳбудий Ўзбекистоннинг яқин тарихида 
чуқур из қолдира олган ва бутун умрини 
миллатни уйғотиш ғоясига бағишлаган, 
ўлкани жаҳолат ва қолоқликдан олиб 
чиқиш, миллатимизни ғафлат ботқоғидан 
қутқариш учун бор куч ва имкониятини са-
фарбар этган буюк шахс, Туркистондаги 
жадидлик ҳаракатининг ғоявий раҳнамоси 
ва шубҳасиз, етакчиси сифатида эътироф 
этилишга лойиқ.

Жадид адиби, ўзбек романчилигининг 
асосчиси Абдулла Қодирий тарихда бўлиб 
ўтган воқеаларни чуқур мулоҳаза қилиш, 
ундан ўрнак олиш ва энг асосийси – йўл 
қўйилган камчилик ёки хатоларни қайта 
такрорламасликка ишора қилиб “Мозийға 
қайтиб иш кўрмак хайрлик, дейдилар” деган 
сермазмун гапни айтган эди. Дарҳақиқат, 
Шарқ жадидлигининг ғоявий отаси бўлган 
Исмоил Ғас прали таъбири билан айтган-
да, тарих ўтмишдан сўзлаб, келажакни анг-
латади. Яъни, инсонлар ўз тарихини, бош-
дан кечирганларини ўрганиш ва таҳлил 
қилиш баробарида келажакда яна нима-
лар бошига тушиши мумкинлигини тахмин 
қилишни, ўтмишда йўл қўйилган хатоларни 
такрорламасликни ўрганади.

УЧИНЧИ РЕНЕССАНСНИ 
ЖАДИДЛАР АМАЛГА 

ОШИРИШИ МУМКИН ЭДИ
Охирги йилларда катта минбарлардан 

янграётган “Янги Ўзбекистон”, “Учинчи Ре-
нессанс” каби тушунчалар мамлакатимиз 
ҳозирда ижтимоий-сиёсий жиҳатдан янги 
бир босқичга кўтарилаётганидан дарак 
бермоқда.  

XIX асрнинг охири – XX асрнинг бошла-
рида бутун Шарқ мамлакатлари бўйлаб 
ёйил ган ислоҳотчилик ҳаракати чор Россия-
си қўл остида бўлган Туркистон ўлкасига 
ҳам кириб келди. Ўзбекистон мустақил дав-
лат сифатида сиёсий харитада пайдо бўл-
ган 1991 йилдан ҳозирга қадар олиб борил-
ган тадқиқотларда жадидлик ҳаракатининг 
моҳияти турлича тадқиқ ва таҳлил қилинди, 
унинг кўлами ҳамда ҳаракатга келтирган 
шахслар ҳаёти, ижоди, жамиятга бўлган 
таъсири масалалари ёритилди. Аммо бу 
мавзу ҳануз тўлалигича очиб берилмади.

Ўзбекистон Республикаси Президенти 
Шавкат Мирзиёев 2020 йил 30 сентябрда 
Ўқитувчи ва мураббийлар куни муносаба-
ти билан зиёлиларга табригида жадид лик 

Бошланиши 1-саҳифада. ҳаракати, шахслари ҳақида тўхталди ва 
“Мамлакатимизда Учинчи Ренессансни 
йигирманчи асрда маърифатпарвар жа-
дид боболаримиз амалга оширишлари 
мумкин эди”, деган фикрни айтиб ўтди. 
Дарҳақиқат, агар тарихий вазият имкон 
берганида эди, юртимизда ана шу Уйғо-
ниш феномени амалга ошган бўларди. Бу-
нинг янада чуқурроқ изоҳини Президенти-
миз сўзлари билан айтадиган бўлсак, “Бу 
фидойи ва жонкуяр зотлар бутун умрла-
рини миллий уйғониш ғоясига бағишлаб, 
ўлкани жаҳолат ва қолоқликдан олиб 
чиқиш, миллатимизни ғафлат ботқоғидан 
қутқариш учун бор куч ва имкониятларини 
сафарбар этдилар. Шу йўлда улар ўзла-
рининг азиз жонларини ҳам қурбон қилди-
лар”.

Бугун Беҳбудий, Мунаввар қори, Ав-
лоний, Фитрат, Ибрат каби жадидларнинг 
миллат келажаги, мамлакат тараққиёти ва 
энг муҳими, унинг мустақиллиги, эрки учун 
қилган хизматларини аҳолининг кенг қат-
лами, хусусан, ёш авлодга борича етказиб 
бериш янгидан кун тартибига чиқди. Маҳ-
мудхўжа Беҳбудий бош чилигида Мунаввар 
қори ва Авлоний истиқлол, озодлик, эр-
кинлик учун қилган фидокорлиги, миллий 
таълим ва тарбия тизимини яратишдаги 
ҳиссаси учун “Буюк хизматлари учун” ор-
дени билан мукофотланди. Уларга ҳукумат 
томонидан кўрсатилган бундай юксак эъ-
тиборни қилинадиган ишларнинг дебочаси 
деб қабул қилишимиз лозим.

ҲАР КИМ ЎЗГАРИШИ КЕРАК
Жадидлик ҳаракатининг ўрганилиши, 

тарғиб қилиниши, нафақат керак, балки 
муҳим, ҳаводай зарурдир. Биз Учинчи Ре-
нессансни стратегик вазифа деб қараб, уни 
миллий ғоя даражасига кўтармоқчи бўлсак, 
жадидларимиз таъкид лаганидек, “Ҳар ким 
ўзгариши керак. Ҳар ким ўзгаришни ўзидан 
бошлаши керак”. Бу ўринда, айниқса, зиё-
лилар, мансабдор маъмурлар ўзгаришни 
ўзларидан бошламас экан, биз олдимизга 
қўйган юксак стратегик вазифани уддалай 
олмаймиз.

ЯНГИ УЙҒОНИШ 
ДАВРИНИНГ ТАЯНЧ 

УСТУНЛАРИ
Жадид мактаби, бугунги истилоҳлар 

билан айтадиган бўлсак, инновацион ва 
“смарт” (ақлли) мактаб эди. Унда жорий 
қилинган “товуш” усули бугунги таълим-
нинг асоси, керак бўлса, тамал тошидир. 
Ислоҳотларнинг бошланғич мактабданоқ 
жорий қилиниши ҳам бежиз эмас эди. Чун-
ки мактаб – ривожланишнинг пойдевори, у 
мукаммал бўлмас экан, миллат тараққиёти 
ҳақида гапириш ҳам бефойда. Шу сабаб-

дан ҳам Учинчи Ренессанс бўсағасида тур-
ган Янги Ўзбекистонда мактабгача таълим 
ва мактаб таълими бўлғуси Ренессанснинг 
узвий ҳалқаси, жадидлар “аркони миллат” 
ёки “миллат устунлари” деб билган зиё-
лилар эса “янги Уйғониш даврининг таянч 
устуни” деб қабул қилинди.

Беҳбудий “мактабимиз, дўконимиз, кор-
хонамиз, мадрасамиз ва ҳар нимарсамиз-
ни замонча ислоҳи лозимдур” деган шиор 
билан ислоҳотни мактабдан, аниқроғи, 
бошланғич мактабдан бошлади. Мактаб-
ни “тараққийнинг бошланғичи, маданият 
ва саодатнинг дарвозасидур. Ҳар миллат 
энг аввал, макотиби ибтидоийсини замон-
ча ислоҳ этиб кўпайтурмагунча тараққий 
йўлиға кируб маданиятдан фойдаланмас” 
деган ақидани илгари сурган Беҳбудий 
бош лиқ туркистонлик жадидлар бошланғич 

таълимни она тилида беришга мўлжаллан-
ган мактабларнинг умуммиллий институти-
ни яратишга қаратилган дастурни таклиф 
этди. Эътибор беринг: бошланғич таълим 
боланинг она тилида берилиши керак! Жа-
дидлар бола бошланғич саводини ўз она 
тилида чиқариши унга миллат, миллият ту-
шунчаларининг чуқурроқ сингдирилишини 
таъминлайди, деб билдилар.

Маҳмудхўжа Беҳбудий қуйи ва юқори 
мактабнинг ислоҳ этилиши миллатнинг ис-
лоҳ этилишига олиб келишини таъкидлар 
экан, миллатга “ўқумоқ, ўқутмоқ керакдур. 
Болаларга оталардан илми диний ва илми 
замоний мерос қолсун”, дея мурожаат қил-
ди. Миллатнинг ислоҳ этилишини умум-
миллий ғоя деб билди. Унга кўра, миллатни 
улуғлаш, мақсадларни юқори кўтариш, мил-
латнинг ҳақиқий бирлигини таъминлаш – бу 
“умуммиллий ғоя”нинг туб моҳиятини таш-

кил этади. Мана Беҳбудий таклиф қилган 
миллий ғоя.

МИЛЛИЙ ҒОЯ
Беҳбудийнинг “умуммиллий ғоя”си 

тарғиботи учун миллий матбуот керак 
эди. Жадидлар ана шундай матбуотга 
асос солди. Жадид матбуоти том маъ-
нода фикр алмашиш, илғор ғоя ва та-
шаббусларни тарғиб қилиш, баҳслашиш 
майдонига айланди. Жадид матбуоти 
демократик қадриятларни ўзида акс эт-
тирган, фикрлар қарама-қаршилигини 
кўтара оладиган, ижтимоий-сиёсий мавзу-
ларда танқид қила оладиган матбуот эди. 
Биргина Беҳбудийнинг “Ойина” журнали 
маърифат ва маданият тарқатиш йўлида 
миллат ва унинг ҳақ-ҳуқуқига, тарихига, 
тил-адабиёт масалаларига, дунё аҳво-

лига доир турли мақолалар эълон қилди, 
бу йўналишда кенг баҳслар учун минбар 
вазифасини ўтади.

Туркистон жадидлигининг йирик тад-
қи қотчиларидан бири Бегали Қосимовнинг 
фикрига кўра, ўлкамиз маърифатпарвар-
ларининг газета, хайрия жамиятлари таъ-
сис этиш, янги усул мактабларини ёйиш, 
театр ишлари ва бошқа барча ҳаракатлари 
бир миллий ғоя учун хизмат қилди. Унинг 
таъкидлашича, ҳар бир ғоя миллий ғояга 
айланиши учун икки талабга жавоб бериши 
керак: 1) ғоя миллатнинг ҳақиқий эҳтиёжи-
дан, турмуш тарзидан, асрий анъаналари-
дан ва албатта, имкониятларидан келиб 
чиқиши керак; 2) ушбу ғоя миллат томони-
дан англаб етилиши, бошқа сўз билан айт-
ганда, миллийлаштирилиши керак. Яъни 
ғоя миллатнинг ҳар бир вакили юрагига 
етиб бориши лозим.

ЗАМОНАВИЙ 
БИЛИМЛАРДАН ХАБАРСИЗЛИК 

БАРЧА СИЁСИЙ 
ҲУҚУҚЛАРНИ ЙЎҚҚА ЧИҚАРАДИ

Беҳбудий миллий ғоясининг яна 
бир тарғибот қуроли бу – адабиёт эди. 
Жадид лар буюк Навоий, Фузулий, Саъ-
дийни чуқур билгани ҳолда адабиётни 
халққа, оммага яқинлаштирди, унинг ти-
лида ёзишга ҳаракат қилди. Ва бу ишни 
уддалади. Бугунги кунда исталган етук 
бадиий асар билан беллаша оладиган 
Абдулла Қодирийнинг “Ўткан кунлар”и, 
Чўлпоннинг “Кеча ва кундуз” романи, 
шеърлари шу тариқа пайдо бўлди. 1916 
йилда Тошкентга келиб, собиқ Колизей 
концерт саройи саҳнасида “Турон” труп-
пасининг қатор спектаклларини кўрган 
рус шарқшуноси А.Н.Самойлович бе-

жиз: “Туркистонда янги адабиёт 
майдонга келди. Янги адабиёт-
нинг маркази – Самарқанд… Ёш 
қаламкашларнинг бош илҳомчиси 
самарқандлик муфтий Маҳмудхўжа 
Беҳбудийдир”, деб ёзмаган эди.

Беҳбудий бошлиқ барча жадид-
лар халқни исрофли тадбирлардан 
воз кечиб, уларга сарф қилинади-
ган маблағни миллий иқтисодиёт-
нинг барча тармоқларида миллий 
кадрлар тайёрлаш учун, давлат 
ва хориж таълим муассасаларида 
ёшларнинг таҳсили учун йўналти-
ришга даъват этди. Беҳбудий бу ҳа-
ракатни умуммиллий ишлар, олий 
мақсадлар, хоҳиш лар ва интилиш-
лар деб атади. Бунга эса ирода, 
аниқроқ айтадиган бўлсак, сиёсий 
ирода керак эди. Беҳбудий ХХ аср 
бошидаги Туркистоннинг йирик сиё-
сий арбоби сифатида Туркистон 
Мухториятининг ташкил этилиши-

дан 11 йил аввал, 1906 йили “Туркистон 
миллий-маданий мухторияти” лойиҳасини 
ишлаб чиққан ва уни юқори миқёсда муҳо-
кама қилиниши учун Россия давлат Дума-
сига йўллаган эди. Бу лойиҳада Беҳбудий 
таълим-тарбия, айниқса, ер масаласини 
қатъий қўйди ва рус муҳожирларини кўчи-
риб келмаслик, ҳосилдор ерлар маҳаллий 
аҳолининг ихтиёрида қолиши кераклиги 
ҳақида ёзди.

Беҳбудий ўзининг маънавий устози 
Исмоил Ғаспрали каби мусулмонларга 
сиёсий ҳуқуқлар берилиши мавжуд муам-
мони ҳал қилмайди, деб ҳисоблади. Унга 
кўра, замон тили бўлган рус тили ва мав-
жуд қонунларини билмаслик ва энг асо-
сийси – мусулмонларнинг замонавий би-
лимлардан хабарсизлиги қўлга киритилган 
барча сиёсий ҳуқуқларни йўққа чиқаради. 
Шундай экан, Беҳбудийнинг “Ҳақ олинур, 

берилмас... Ғайрат ила олинур” деган 
чақириғи, энг аввало, миллат озод бўлиб, 
ўзининг мустақил давлатини ўрнатмагунча 
ижтимоий адолатни тиклаб бўлмаслигини 
англатади.

ИЛМДАН БОШҚА НАЖОТ ЙЎҚ!
Шу ўринда жадидларнинг ёш авлоди 

тўғрисида Беҳбудийнинг фикрларини кел-
тириб ўтиш жоиз. Унга кўра, жадидларнинг 
ёш авлоди орасида ғоявий жиҳатдан их-
тилоф бор эди. Беҳбудий ёшларни тезроқ 
ўзаро келишув йўлини топишга ва йўқо-
тилган ишончни қайтаришга чақиради. 
Чунки “умуммиллий ғоя” йўлида бир бўлиб 
ҳаракат қилмаслик миллатнинг бўлиниши-
га ва айрим умуммиллий лойиҳаларнинг 
муваффақиятсизликка учрашига олиб ке-
лиши мумкин.

Президентимиз таъкидлаганидек, “Маҳ-
мудхўжа Беҳбудий “Илмдан бошқа нажот 
йўқ ва бўлиши ҳам мумкин эмас” деган 
шиорни ҳаётий эътиқод деб билди. Мил-
лий истиқлол, тараққиёт ва фаровонлик-
ка, аввало, маърифат орқали, дунёвий ва 
диний билим, замонавий илм-ҳунарларни 
чуқур эгаллаш орқали эришиш мумкин деб 
ҳисоблади”. 

Яна шуни қайд этиш керакки, бугунги 
мураккаб даврда Ўзбекистонда миллий ғоя 
ва мафкуравий иммунитетни кучайтириш, 
мустақил фикрига эга ҳамда фидойи ва ва-
танпарвар авлодни етиштиришда Маҳмуд-
хўжа Беҳбудий тарғиб қилган ғоялар ўта 
муҳим ва долзарблигини йўқотмаган. 

Туркистондаги жадидлик ҳаракатининг 
минтақадаги муносиб ўрнини кўрсатиш, 
уларнинг фаолияти ва ижодини чуқур ўрга-
ниш, кенг кўламли илмий тадқиқот ишлари-
ни олиб бориш ва тарғиб қилиш мақсадида 
етук маърифатпарвар, сиёсатчи, адиб, 
ношир, публицист, журналист Маҳмудхўжа 
Беҳбудий номи билан аталадиган Жадид 
тадқиқотлари академиясини ташкил қилиш 
фурсати етди. Чунки жадидлик ҳаракати 
ва жадидлар замонавий ўзбек жамияти 
ва давлатчилиги шаклланишига муносиб 
ҳисса қўшдилар. Уларнинг бой илмий ва 
ижодий мероси бугунги мураккаб даврда 
Ўзбекистонда миллий ғоя ва мафкура-
вий иммунитетни кучайтириш, мустақил 
фикри га эга фидойи ва ватанпарвар ав-
лодни тарбиялашда ўта муҳим ва долзарб 
ҳисобланади. Шу боис Беҳбудий, Мунав-
вар  қори, Фитрат, Чўлпонларнинг ғоя вий 
мероси “биз учун доимий ҳаракатдаги ҳаё-
тий дастурга айланиши керак”.

Зайнобиддин АБДИРАШИДОВ,
Анқара Ҳожи Байрам Валий 
университети профессори,

филология фанлари доктори  

DAVR RUHI

Математикадан имтиҳон, айниқса, ёзма иш қабул 
қилинадиган ихтисослик ларга қабул режаси кўпинча 
тўлмай қолар эди. Ҳатто қўзию бузоқнинг туғилиши-
гача режалаштирилган тузумда қабул режаси бажа-
рилмай қолса, дакки ейдиган ректорлар баҳоларга 
талабни сусайтиришни талаб эта бошлаган. Хусусан, 
математикадан имтиҳонда баҳо қўйиш ўта либерал-
лашган. Аниқроқ айт ганда, ёзма иш бешта масаладан 
тузилиб, аслан камида учтасини ишлаган абитуриент 
ижобий баҳо олиши лозим бўлса, физика-математи-
ка ихтисослик ларида иккита, геология, психология 
каби ихтисосликларда битта масала учун қониқарли 
баҳо қўйилган. Устига- устак йил ўтган сайин маса-
лалар соддалаштириб борилган. Шунинг учун мате-
матика имтиҳонининг баҳосидан норози абитуриент 
деярли бўлмас эди.  Иншодан эса... олган баҳосидан 
норозилар жуда кўп бўлиб, она тили ва адабиёт фани 
бўйича апелляция комиссияси аъзо си бўлмиш фи-
лолог домланинг иши бошидан ошиб ётар, бунинг 
устига, айрим  даъвогарлар билан узоқ баҳс қилиши-
га тўғри келар эди. 

Шундай воқеа хотирамга михдай қоқилган – ин-
шодан “тўрт” баҳо олган бир абитуриент кириб келиб 
домлага рўбарў бўлди. Унинг одоби, кўзларидаги 
илмга иштиёқ, айни пайтда кутганидан пастроқ баҳо 
олганидан таажжубни ифодаловчи қиёфаси ҳамон 
кўз олдимда. Домла иншони варақлар экан, пешона-
си терлай бошлади. Дафтарга кўз қирини ташладим 
– битта орфографик хато, иккитадан тиниш белги-
лари ва стилистик хато деган якун билан “тўрт” баҳо 
қўйилган экан. Бола руҳан эзилиб “Орфографик хато 
қилибманми?” дея сўради. “Ҳа, ўғлим, – деди дом-
ла ҳам  ўзидан-ўзи норози оҳангда, – “нури дийда” 
деган иборани қўшиб ёзибсиз”. Болакайнинг киприк-
лари намланди. Бош қаларга ўхшаб у  баҳслашмади, 
чамаси, тарбияси бунга йўл қўймади, секин ўрнидан 
туриб  эшикка йўналди.  

Табиий эътироз тилга келди: – Буни орфографик 
хато демаса ҳам бўлади-ку. Имло луғатини сув қи-
либ ичиб юборгани кўриниб турибди – беш саҳифа 
иншони хатосиз ёзибди, ҳатто анча-мунча романда 
учрамайдиган нодир сўзларни ҳам қўллабди. Ҳусни-
хати ҳам ҳавас қилгудек.

– Э, ука, – деди домла йиғлагудай бўлиб,  – агар 
филфакка топширганида, ҳеч иккиланмай “беш” 
қилиб берар эдим. Текширган домла ҳам “тўрт” қўй-
маган бўлар эди. Афсуски, у баланд дорга осилган, 
медалист экан, иншодан “беш” олса, битта ўринни 
юлиб кетади. 

– Яхши эмасми?
Домла кўрсаткич бармоғини кўтариб, юқорига 

нуқиди: “Ҳар бир ўрин озғингина хонимингизнинг 
ҳисобида, агар “беш”га тўғриласам, ишдан ҳайдала-
ман. Мени ҳам тушунинг, ука”. (Кесатиқ билан озғин-
гина аталган хоним – амалда университетни бошқар-
ган проректор.)

Домланинг сўнгги гапи ана шу факультетга фақат 
юқорининг рўйхатидаги болаларгина кириши лозим-
лигига ишора эди. Бунга кўра, исми-фамилияси 
“рўйхат”га кирганларнинг иншоси ҳар бир сўзида 
хато билан ёзилган бўлса ҳам “беш”,  рўйхатга кир-
магани учун, у иқтидорлининг иқтидорлиси бўлса 
ҳам, қабул эшиклари берк бўлган. Албатта, бундан 
истиснолар йўқ эмас – бошига қилич келса ҳам, 
тўғри баҳо қўядиган домлалар учрар эди. Аммо улар 
ё имтиҳон комиссияси таркибига киритилмаган, ё 
ишдан бўшатилган.

Рўйхатлар рўйхати. Аслида рўйхатлар кўп бўлар 
эди:  энг юқорида “ректор рўйхати” турган, сўнг про-
ректорлар, парт ком, местком, қабул комиссияси раҳ-
барлари, предмет комиссиялари раис лари, декан-
лар рўйхати ва ҳоказо. Юқорироқнинг рўйхатидаги 
абитуриентлар ҳамма имтиҳондан сип-силлиқ ўтар, 
пастга тушган сари рақобат, турли рўйхат соҳиблари 
ўртасида “сен – менга, мен – сенга” қабилида савдо 
бўлар эди.  Хуллас, йил ўтган сайин рўйхаткашлик 
оқибатида ўта престижли ихтисосларга “юқори”нинг 
рўйхатидагилар сони ажратилган ўринлардан ортиб 
кета бошлаган.  Бунинг оқибатида келиб чиқадиган 
коллизиялар ёзилса, яхшигина трагикомедия бўла-
ди. 

Олий ўқув юртларига қабул пайтидаги рўйхатбо-
злик асли жиноят, кадрлар сиёсатининг илдизи-
га болта уриш эди. Шунга қарамай, бирор ректор 
бунинг учун ишдан олинган эмас. Аксинча, бирор 
олий мансабдорнинг арзандаси “ректор рўйхати”га 
киритилгани ҳолда, нимадир сабаб бўлиб, ўқишга 
киролмай қолса, ректорга чора кўрилган. Ҳатто ака-
демик С.Ҳ.Сирожиддиновдай буюк олим ва фидойи 
ватанпарвар етмишга етмай вафот этиб кетишининг 
сабабларидан бири шу бўлган  – аллома сўнг ги мар-
та ректор этиб тайинланганда, рўйхат-пўйхат деган 
нарсага йўл қўймаган. Бунинг оқибатида “юқори”да-
гиларнинг эътиборидан мосуво бўлган,  Анишчев-Са-
тин тандеми домлага ташланганида, ҳимоя қилиш 
ўрнига, томошабин бўлиб туришган. (Балки қарсак 
ҳам чалишгандир).

“Биз ҳам анойи эмасмиз”. То тест тизими жо-
рий қилингунча қабул имтиҳонларидаги ғирром-
лик қуйидагиларнинг ижодкорлиги, тадбиркорлиги 
билан ҳам “гуллаб-яшнаган”. Бу борада қилинган 
ихтироларнинг саноғи йўқ.  Гап нимадалиги ҳақи-
да тасаввур бериш учун намуналар келтирамиз. 
1. Шпаргалка. Бу усул тараққий қилиб индустрия 
даражасига етган – махсус шпаргалка ишлаб чиқа-
риш “касби” пайдо бўлган. 2. Абитуриент ўрнига 
имтиҳонга аълочи талабани киритиш (паспорт-
даги расм алмаштирилган). 3.Абитуриент билан 
бирга аълочи ўқувчи ёки студент ҳужжат топши-
риши ва битта хонага кириб ўтириши. 4. Абитури-
ент имтиҳон хонасининг деразаси тагига ўтириб, 
иншо мавзуси ёки ёзма ишни ипга боғлаб, ташқа-
рига тушириши, сўнг шпаргалкани тортиб олиши. 
5. Аълочи эканлиги қиртиллатиб ёзишидан кўриниб 
турган қўшни абитуриентдан кўчириш. 6. Имтиҳон 
назоратчисини сотиб олишга уриниш. 7. Қабул ко-
миссияси аъзоси орқали ёзма иш ёзилган дафтарни 
киритиш. 8. Иншонинг сарлавҳасини бошқача ёзиш.  
9. Дафтарнинг биринчи саҳифасининг охирига ол-
диндан келишиб олинган сўз ёзиш. (Сўнгги икки 
усулда имтиҳон комиссия сининг аъзоси керакли 
иншони шифр ланган дафтарлар ичидан ажратиб ол-
ган). 10. Доцент Х. Жумаев шундай воқеани сўзлаб 
берган эди: “Физфак подвалидаги ўқув залида ёзма 
имтиҳон боряпти. Шу залнинг кираверишида ҳожат-
хона бор. Абитуриентлар ҳожатхонага чиқиб келиш-
ни сўрашади. Раҳмдиллик қилиб рухсат берамиз. 
Негадир ҳожатга чиқувчилар кўп. Бундан таажжубга 
тушиб, бориб қарасак, ҳожатхона деворлари қисти-

рилган қоғозлар билан юлдузли осмондай. Очиб  
кўрсак, янги қистирилганида вариант, аввалроқ қис-
ти рил ганининг ўрнида тайёр шпаргалка. Маълум 
бўлишича, абитуриент биринчи сафар ёзма иш ва-
риантини қистириб қўяр, унинг бу қоғозини бинога 
кириш, демак, ҳожатхонага ҳам тушишга рухсати 
бор ходимлар олиб, шпаргалкага алмаштирар, сўнг 
абитуриент иккинчи марта чиқиб уни олар экан”. Ва 
ҳоказо.

Нима учун тест?  1991 йилнинг қабул кампанияси-
да мамлакатнинг етакчи университетларидан бирида 
ажойиб бош қотирғич  вужудга келган – “прес тижний” 
факультетга ҳужжат топшириб,  ҳамма имтиҳондан 
“беш” баҳо олганларнинг сони ажратилган қабул ре-
жасидан анча ортиб кетган! Қабул масаласи осилиб 
қолганидан хавотирга тушган ота-оналар президент 
идорасига бориб, шикоят қилишган.  Ҳолатни билган 

президентнинг боши қотиб, масалани ҳал қилишни 
ўша пайтда вазирнинг биринчи ўринбосари М.Қора-
боевга топширади (Аллоҳ раҳмат қилсин). У ғалвани 
топқирлик билан тинчитган.  

Худди шу кунлари Ўзбекистон мус тақиллиги 
 эълон қилинади. Уни биринчилар қаторида Туркия 
Рес публикаси тан олади. Йил охирида расмий ҳайъ-
ат Анқарага ташриф буюради. Ўзбекистон-Туркия 
музокараларида ушбу мамлакат Бош вазири Су-
лаймон Демирелнинг Номиқ Камол Зиёбек исмли 
ёрдамчиси (биздаги ўринбосарга тўғри келади) ҳам 
қатнашади,  албатта. У  ўзи асли шоир бўлиб, таълим 
соҳасига масъ ул экан. Томонларнинг кенгайтирилган 
учрашувларидан бирида Ўзбекис тон президентининг 
ёдига ёздаги ғалва тушиб,  “Афандим, сизларда уни-
верситетларга қабул қай тарзда ўтади? Шикоятлар 
кўп бўладими?” дея қизиқади. Номиқ афанди Тур-
кияда университетларга қабулни OSYM деган марказ 
тест усули билан амалга оширишини, бу тизим жо-
рий қилинганига йигирма йилдан ошгани, ҳар йили 
миллионлаб ёшлар тест топширса ҳам, ҳозиргача 
олган балидан бирорта норози ҳам, шикоятчи ҳам 
бўлмаганини айтади. Ўша ернинг ўзида  Туркиянинг 
университетларига қабул жараёнини ўрганиш ва Ўз-
бекистонда жорий қилишга келишиб олинади. 

Шундай қилиб, 1992 йилда олий ўқув юртлар-
нинг бир қисмида тажриба тариқасида, 1993 йилдан 
барчасида қабул тест синовлари воситасида амалга 
оширилади. 

Тест синовдан ўтдими?  Хўш, олий ўқув юртла-
рига қабул учун тест тизимини жорий қилиш ўзини 
оқладими?  Шубҳасиз, дастлабки бир неча йил ичида 
тест синовлари улкан ижобий роль  ўйнади – ич-ичи-
дан чириб битган имтиҳон тизимига нисбатан беқиёс 
даражада холис ва объектив ўтиб, аҳолининг эътиро-
фига сазовор  бўлди.

Албатта, тест тизимининг ҳам камчиликлари оз 
эмас. Муаллиф “Ўзбекис тон адабиёти ва санъати” 
газетасининг 1994 йил 21 сонида бу ҳақда мақола 
эълон қилган, унда аввалги ва янги қабул усуллари 
қиёсий таҳлил этилган, тест усулининг ўнта ижобий 
томони ва ўнта камчилиги  кўрсатилган эди. Ижобий 
томонларидан энг асосийси – холис ўтказиш им-
конияти,  камчиликларидан энг асосийси – у ёзма 
имтиҳон ўрнини босолмаслигида.  

Афсуски, тест синовларининг холислиги узоқ 
давом этмади.  “Фарзандим билимли бўлсин” эмас, 
“дипломли бўлсин” деган тамойил тест деб аталган 
“қалъа”нинг бир у жойидан, бир бу жойидан қўпора 
бошлади. Тест синовларидаги нохолисликнинг бош 
сабаб ларидан бири – уларнинг олий ўқув юртларида 
ўтказилиши бўлган (то 2017 йилгача).  Қисқа муддат 
ичида “бункер” деган ғирромлик ишга солинди. Йил-
лар ўтиши билан аҳвол шу даражага етдики, йирик 
университетлардан бирида грант асосида қабул қи-
линганларнинг бали билан навбатдаги абитуриент-
нинг бали ўртасидаги фарқ 50 дан юқори бўлган. Бу 
воқеа ижтимоий тармоқларда роса шов-шув келти-
риб чиқарган эди. Зотан, бундай фарқ мазкур уни-
верситетда грант ўринларига қабул режаси 100 фоиз 
“бункер”дагилар билан тўлдирилганини билдиради. 
Беихтиёр халқ ибораси ёдга келади:  “Ўғри бўл, ғар 
бўл – эви билан бўл”.

Дарвоқе, қуйидагилар ҳам мудраб ўтиргани йўқ. 
Билими ноль бўлган абитуриент ҳам юқори бал оли-
шини таъминлайдиган шпаргалкалар ўйлаб топил-
ди.  Мана шундай “эшик қолиб, тешикдан кириш” 
тамойили оқибатида олий ўқув юртларида деярли 
чаласаводлар ўқиган йиллар ҳали мударрис-домла-
лар ёди да.

Муқобил ечим намунаси. Хуллас, 2010 йиллар-

га келиб тест тизими фасодлаб бўлган эди. Шавкат 
Мирзиёев  Ўзбекистон Президенти этиб сайлангани-
дан кейин қабул қилган дастлабки қарорларидан бири 
– тест синовларини олий ўқув юртларидан ажратиш, 
уларни имкон қадар ошкора, улкан залларда ўтка-
зиш тўғрисида бўлди. Гарчи бу қарор журналистлар 
ва блогерлар ҳамжамиятининг эътиборини деярли 
ўзига тортмаган бўлса-да, унинг аҳамияти ўша йил-
лари қабул қилинган бошқа қарорлар: пул ва валю-
та муомаласини тартибга солиш, қўшни давлатлар 
билан муносабатларни илитиб, чегараларни кесиб 
ўтишни қулайлаштириш, куч ишлатар тизимлардаги 
ислоҳотлар тўғрисидаги қарорларнинг аҳамиятидан 
кам бўлмаган. У тест синовларида холислик, адолат 
масаласини деярли тўлиқ ҳал этди. Натижада ёшлар-
даги билим олишга интилиш туйғуси тиклана бошла-
ди, ота-оналар ҳам яхши таълим ва тарбия берадиган 

мактабларни излай бошладилар, малакали ўқитувчи-
ларнинг қадри кўтарилди, репетиторлар ва хусусий 
таълим марказларига эҳтиёж кучайди. 

Оғир муаммонинг бундай ечими умид вор тажри-
ба бўлди: майишган менталитетни ўнглаш у қадар 
кўп вақт талаб этмаслигини кўрсатади.  

Муаммонинг илдизи. Тест синов ларидаги адо-
лат тикланди, аммо тестнинг мазмуни билан боғлиқ 
бошқа муаммо очиқлигича қолмоқда: имтиҳондан 
фарқли, тест билан синалувчидаги билим ва қо-
билиятнинг фақат айрим турларинигина аниқлаш 
мумкин. Ҳолбуки, иншонинг ижтимоий-гуманитар 
ихтисосликларга, математикадан ёзма имтиҳоннинг 
аниқ ва табиий фанлар, барча техника ихтисосликла-
рига қабулнинг сифатига таъсири катта. Шунинг учун 
“Тест бўлмайди, анъанавий имтиҳон услуби билан 
қабул яхши эди” деган фикр тез-тез қулоққа чали-
ниб туради. Бироқ ҳозиргача иншо имтиҳони қандай 
ўтказилиши керак, деган савол қўйилганини эслай 
олмаймиз. То у қў йил мас, муҳими, унга адолатни 
таъминлай оладиган жавоб топилмас экан, қисқа 
фурсатда “рўйхат”бозлик иллати яна ҳуруж қилиши-
га шубҳа йўқ.   

Табиий савол туғилади: “Иншо муаммоси сунъ-
ий табиатли эмасми? Агар иншо таълимда шу қа-
дар муҳим ўрин тутар экан, битта қарор билан қайта 
тиклаш мумкин-ку?”  Муаммо шундаки, иншо қай 
тарзда ўтказилади? Бунда биринчи планга адолат 
масаласи қў йил мас экан, ҳар қандай ечим реакцион 
табиатли бўлади. 

Иншо ёзувчиларнинг ҳалол ёзиш лари, текширув-
чиларнинг ҳалол баҳо қўйишлари, имтиҳонни таш-
кил этувчиларнинг ўз вазифаларига ҳалол ёндашу-
ви – булар бари жамиятдаги муҳит билан чамбарчас 
боғлиқ: агар виждон устувор бўлса, ҳамма абитури-
ентга бир хил имтиҳон варианти беравериш мумкин 
– ҳеч ким кўчирмайди – номуси йўл қўймайди, тек-
шириладиган дафтарларни домлалар уйда текшириб 
келишлари мумкин – ҳеч ким “икки” ўрнига “уч” ёки 
“беш” ўрнига “тўрт” қўймайди – виждони йўл бер-
майди. (Тасаввур қилинг-а, ўтган асрнинг 50-йилла-
ригача ёзма ишлар шундай текширилган!)  

Ажиб бир савол: инсон учун ҳалоллик, виждон-
лилик – табиий ҳолат эмасми? Албатта, табиий. 
Фақат бу пок чашмадан чиққан жилға нотўғри тарбия 
сабабли булғанади. Авлодларни ҳалол ва виждонли 
қилиб тарбиялашнинг воситалари кўп. Улардан энг 
самаралиси ибратдир. Ибрат манбаи икки тоифа 
бўлади: ҳаётдаги ибрат ва адабиётдаги ибрат. Аф-
суски, ҳаётда ижобий ибрат ёнида салбий ибрат ҳам 
илакишиб юради. Жамиятнинг маънавий ҳолати-
га қараб, бирда униси, бирда буниси кучлироқ таъ-
сирга эга бўлиши мумкин. Биргина Беҳбудийнинг 
ибрати ўз даврида жадидлик деган оммавий ҳара-
катни келтириб чиқаргани ижобий ибратнинг ўчмас 
намунасидир. Коррупция иллатига қарши курашнинг 
мураккаб лиги шундаки, унга қарши “дорилар”га 
нисбатан ибрат “заҳар”и кучлироқ. 

Мана шу сабабга кўра ижобий ибратнинг бош 
манбаи – бу адабиётдир. Тарихда кимки эл озодлиги 
учун ўзини қурбон қилган бўлса, Широқ каби қаҳра-
монлардан ибрат олиб вояга етган. “Ўткан кунлар” 
романи босилганда, минглаб туғилган чақалоқларга 
Отабек исми қўйилган. Ҳолбуки, у фожиавий образ.  
Бунга нисбатан унинг мард ва жасурлиги кучлироқ 
таъсир қувватига эга. 

Проспер  Мерименинг “Маттео Фалконе” деган 
новелласи бор. Унда корсикалик овчи Фалконенинг 
ўсмир ўғли партизанлардан бирининг яширинишига 
ёрдам беради, аммо босқинчилар излаб келганда 
кумуш соатни деб уни сотиб қўяди. Шу воқеанинг 

устига Фалконе келиб қолади. Унинг хотини парти-
занга сув тутганда, у хиёнатчининг уйи дан сув ичмай-
ман, дейди. Номусга қолган Фалконе ўғлини отади. 
Новелла гротеск асосига қурилган – ҳаётда бундай 
бўлиши мумкинми – айтиш қийин. Аммо у ёшларни 
сотқинликдан, хиёнатдан нафратланиш руҳида тар-
биялашда ўта таъсирчан ибрат манбаи намунасидир.  
Бундай мисолларни кўплаб келтириш мумкин.  

Адабиётнинг тарбиявий қудрати жамият маъ-
навиятини юксалтиришга иш лаши учун адабиёт 
дарс ларининг ўзи етарли эмас. (Қолаверса, адабиёт 
муаллимларининг ичида ўқувчиларни китобдан без-
дирадиганлари ҳам анча-мунча бор).  Бу борада энг 
тўғри йўл – ёшларда бадиий адабиётга меҳр уйғотиш. 
Бунга эришишнинг энг самарали воситаси – бу иншо.  

Парадоксал ҳолат: жамиятда  ҳалоллик, виждон 
каби принципларни устувор қилиш учун  иншонинг 

ролини кучайтириш лозим, бунинг учун олий ўқув 
юртларига қабулга иншодан имтиҳон киритиш ва 
уни ҳалол ўтишини таъминлаш керак, бунинг учун 
эса жамиятда ўша ҳалоллик ва виждон устувор бў-
лиши талаб этилади.  Бундай занжир мантиқ фанида 
“ёпиқ давра” дейилади (инглизча vicious circle, русча 
“замк нутый круг”. Google translator ўзбек тилига 
“аёвсиз доира” деб ўгирди.)

Муаммо – бу занжирни узишдан иборат. 
Менталитет, менталитет. Шогирдлардан бири 

йил-ўн икки ой ёз бўладиган мамлакатлардан би-
рида кўп йиллар дарс бериб келди. Унинг айтиши-
ча, 200 кишилик гуруҳга маъруза ўқиган. Таомилга 
кўра, ҳар ҳафтанинг охирида ёзма иш олиш лозим 
экан. Математикадан ёзма иш – бу бир неча маса-
ладан иборат вариант, дегани.  Қўшни ўтирганлар 
бир-биридан кўчиришининг олдини олиш учун, 
шундай ёзма иш 10 тача вариантдан тузилади. “Ҳар 
ҳафта ўнтадан вариант тузиш ўта оғир-ку?” деган 
саволга  шогирд шундай жавоб қилди: “Ҳар ёзма 
ишга битта вариант тузамиз, холос. Чунки бирор 
талаба ёнидаги қўшнисининг ишига кўз қирини ҳам 
ташлаб қўймайди. Бу улар учун уят саналади”. “Шу 
ҳам менталитет бўлдими?” деворасан. Ҳозир бу 
мамлакат мусулмон давлатларининг ичида замо-
навий ишлаб чиқариш соҳасида энг юксак ривож-
ланаётганидир. 

Беихтиёр ўйга ботасан: мабодо бизда битта вари-
ант тузилса, бутун гуруҳнинг ёзма иши ҳам бир хил 
бўлиши нақд. Менталитет шундай. 

Менталитет, албатта, мураккаб воқелик. Унинг 
таркибида меҳмондўстлик билан исрофгарчи-
лик, элга дастурхон ёзишдай эзгу анъана билан 
дабдабабоз лик, тўй-маракалардаги меҳр-оқибат би-
лан давлат идораларидаги таъмагирлик, хушмуома-
лалик билан каттазанглик, самимият билан риё, фи-
дойилик билан хушомадгўйлик, масжидга борганда 
мўминлик билан савдо-сотиқдаги ғирромлик каби 
бир-бирига зид унсурлар қоришиқ. Демакки, мил-
лий менталитетни такомиллаштириш устида тинмай 
ишлаш энг долзарб муаммолардан бири.  Айниқса, 
миллатпарвар зиёлилар бу жабҳада ўз ҳаётини қур-
бон қилган  жадид боболар хотираси қаршисида 
бурч дор.

Агар биз олий ўқув юртларига қабул синовларига 
иншони киритиб, у мутлақ адолатли ўтишини таъ-
минлай олсак, саводхонлик сифати кескин ошади, 
ижтимоий тафаккур юксалади, истеъдод тарбияси 
кучаяди, айни пайтда менталитетни пок лаш ишига 
ҳам салмоқли ҳисса бўлади. Аксинча, имтиҳонлардан 
ҳалол баҳо олмай олий ўқув юртига кирган талаба уни 
битиргунча ҳалол баҳога ўқишига ишонч йўқ. Бундай 
йўл билан олий маълумот олган чаламулла мутахас-
сис халқ хўжалигининг қайси соҳасида ишламасин, 
ҳалол фаолият юритишига ҳам кафолат йўқ.

Қай турдаги бўлмасин,  имтиҳонлар ўз-ўзидан 
ҳалол ўтадиган муҳит яратилмас экан, менталитет 
такомилталаб бўлиб қолаверади. Бир жумла билан 
айтганда, имтиҳонларнинг қай даражада ҳалол ўти-
ши миллат менталитетининг кўзгусидир.

Иншо – истеъдод барометри. Истеъдод тур-
фа тарзда намоён бўлиши яхши маълум. Хусусан, 
фавқулодда истеъдодлилар кўпинча хотираси пари-
шонроқ, фикрлаши ғайриоддий бўлади. Бундан ярим 
аср муқаддам Москва давлат университетига қабул 
қилинувчиларнинг сифати таҳлил қилинганда, ма-
тематика бўйича ёзма ва оғзаки имтиҳондан юқори 
баҳо олган ўқувчиларнинг анчагина қисми иншодан 
“икки” олиб, ўқишга киролмай қолгани аниқланган. 
Шу сабабли, ҳукуматга мурожаат йўллаб, тўртта 
имтиҳондан асосий иккитасини “тўрт” ва “беш” баҳо-

га топширганларни қолган икки имтиҳондан озод 
этиш сўралган эди. Мурожаат инобатга олиниб, қа-
бул қоидаларига тегишли ўзгартириш киритилган. 
Чин дан, филология, журналистика каби ихтисо-
сликларга ҳужжат топшириб, иншодан “беш” олган 
истеъдодли ўқувчи тарих ёки чет тили имтиҳонидан 
“икки” олиши ҳеч гап эмас. 

Имтиҳонлардаки, шундай бўлиши мум кин экан, 
тест синовлари аслида ўта истеъдодлилардан кўра 
билими ўрта миёналарга кўпроқ мувофиқ тизимдир. 
Бу ҳолат ҳам иншо нақадар муҳим омил эканлигига 
яна бир далил.

Иншо ва интеллект. Бугунги айқаш ва чалкаш 
дунёда огоҳлик нақадар муҳим. Қарангки, жамият 
тақдири учун бир тийинлик қадри йўқ хабарлар, ай-
тайлик, бирор эстрада ёки футбол юлдузининг ҳаёти 
билан боғлиқ шов-шув кўз очиб юмгунча тарқалади, 
аммо ўша тақдирни ағдар-тўнтар қилиб юбориши 
мумкин бўлган ўта муҳим хабар ҳеч кимнинг эъти-
борига тушмаслиги мумкин. Бунинг изоҳи осондан 
осон: биринчи турдаги хабарлар одамлардан ҳеч 
нарса талаб қилмайди, иккинчи турдаги хабарнинг 
моҳиятини англаб етишга эса анчайин чуқур билим 
ва ўткир ақлий салоҳият зарур. Сўнгги турдаги ха-
барлардан энг долзарби, бизнингча, сунъий интел-
лект соҳасидаги янгилик лардир. Бу соҳа йил эмас, 
ой сайин улкан одимлар билан ривожланмоқда, унда 
дунёни мутлақо ўзгартириб юборадиган янгиликлар 
қилинмоқда.  Сунъий интеллект муайян ижобий тат-
биқларга эга бўлиши тайин, аммо салбий оқибатлари 
бир неча баробар кўпроқ бўлиши кутилмоқда. Ҳатто 
сунъий интеллект хуружи қаршисида ядровий қу-
рол хавфи ҳеч нарса бўлмай қолади деган фикр лар 
билдирилмоқда. Биргина мисол: исталган одамнинг 
рақамли нусхаси яратилиб, у орқали ўша одамни ис-
талганча компрометация қилиш мумкинлиги айтил-
моқда.

Хўш, иншонинг сунъий интеллектга нима алоқаси 
бор? Сунъий интеллектни инсон интеллекти яратади, 
унинг қудрати ва оқибатларини инсон интеллекти 
анг лаб етади, ижобий томонларини инсон интеллек-
ти амалиётга қўллай олади, салбий оқибатларини 
ҳам инсон интеллекти англаб, қарши туриш чорала-
рини излайди. 

Бунинг учун инсон интеллекти тайёр бўлиши, 
яъни етарлича тарбияланган бўлиши лозим. Табиий, 
биринчи навбатда олий маълумотли мутахассислар-
нинг, зиёлиларнинг интеллекти. Бунинг учун мактаб 
ва олий ўқув юртларининг ўқув дастурлари мута-
носиб тарзда тузилиши керак.  Енгиллаштирилиши 
эмас, балки оғирлаштирилиши керак. 

Тест синовларига йўналтирилган таълим ин-
теллектни ўстириш вазифасини уддалашга қодир 
эмас, чунки тест синовлари минутларда жавоб бе-
ришга мўлжалланган савол ва масалалардан тузи-
лади, шунда ҳам синов тайёр жавоблардан бирини 
топишдан иборат бўлади. Интеллект эса соатлаб, 
ҳафталаб, ойлаб, керак бўлса, йиллаб  изланадиган 
савол ва масалалар устида бош қотириш  йўли билан 
тараққий қилади.  Олий ўқув юртларига қабул синов-
ларида иншо ва математикадан ёзма иш шунинг учун 
ҳам керак.

Иншо – интеллектни ўстиришнинг муҳим омили-
дир.

Ошкоралик + IT = ечим.  Хуллас, иншо муаммо-
сини ҳал этишимиз шарт. Битта қарор билан тест 
синовларида адолат ўрнатилгани бу борада ҳам му-
аммони муқобил тарзда ҳал этишга ишонч уйғотади. 
Шу билан бирга, тестнинг ижобий хусусиятларидан 
бири – бу  текшириш ва баҳолашнинг автоматлашти-
рилгани бўлиб, уни иншода қўллашни ҳозирча им-
конияти чекланган. Албатта, имлони текширадиган 
компьютер дастурлари бор, яқин орада пунктуация 
ва стилистикани текширадиган такомил дастурлари 
ишлаб чиқилса керак. Аммо иншонинг мазмунини  
баҳолашни компьютер дастурига топшириб бўлмай-
ди. У ҳатто энг кучли  сунъий интеллект билан таъ-
минланган бўлса-да. Бу юмуш малакали филолог лар 
томонидан қилиниши лозим.  Демак, ёзма имтиҳон-
ларни инсон омилисиз ўтказиш иложсиз. Инсон эса 
манфаатсиз бўлмайди. 

Бир қарашда масала боши берк кўчага кириб 
қолгандай кўринади.  Аммо ечим мавжуд. У қуйидаги 
принциплар асосида топилиши мумкин:

Биринчи, энг асосий принцип – ёзма имтиҳон-
нинг барча босқичидаги тўлиқ ошкоралик. Нафақат 
иншо ёзиш жараёни, балки дафтарларни йиғиб олиб, 
шифрлаш, текшириб баҳолаш, дешифровка ва баҳо-
ларни эълон қилиш ва апелляция жараёнларининг 
барча-барчаси видеокузатув остида ўтказилиб, он-
лайн режимда ижтимоий тармоқларда кўрсатиб ту-
рилиши шарт.

Иккинчи принцип – оммавийлик. Иншо имтиҳони 
кўпмингкишилик залларда ўтказилиши, уни текши-
риб, баҳолашга ҳам, апелляцияга ҳам юзлаб мута-
хассислар жалб этилиши даркор.

Учинчи принцип – ҳимояланганлик. Бу принципга 
кўра абитуриентлар истаган жойларига эмас, балки 
тасодифий тартибда ўтқазилиши, шифрланган даф-
тарлар текширувчиларга ҳам тасо дифий тартибда 
тарқатилиши керак, токи манфаат аралашувига им-
кон қолмасин.

Тўртинчи принцип – оперативлик. Бунга муво-
фиқ – иншо тўрт соат давомида ўтказилиши, улар-
ни шифрлаш, текшириш, дешифрлаш ва баҳоларни 
 эълон қилиб, апелляция  ҳам тўрт соат давомида ўт-
казилиши, бутун жараён бир иш кунида амалга оши-
рилиши, якуний натижалар ҳам  шу куннинг ўзида 
эълон қилиниши лозим.

Бу принциплар  математика олимпиадаларини 
ўтказишда қўлланган ва камида 99 % объективлик-
ни таъминлаши амалда синаб кўрилган. Бир фоиз 
ноқислик баҳолашдаги субъективлик билан боғлиқ: 
текширувчилардан бири ўта талабчан, бири юм-
шоқкўнгил, бирининг кайфияти хуш, бошқасиники 
нохушроқ ва ҳоказо бўлиши баҳога таъсир қилиши 
маълум. Аммо бу нисбатан енгил, ҳал этилиши мум-
кин бўлган масала.

Муҳими – бу бизнинг иродамиз, иймон- 
эътиқодимиз, ниятимиз, мамлакатнинг бугуни ва эр-
та си, авлодларимизнинг келажаги ҳақида қайғуриш 
туйғуси.  

Таълим сифатини таъминлаш йўлидаги саъй -
ҳаракатлар мамлакатнинг  қудратини юксалтиришга, 
жамиятнинг  интеллектуал кучларини ҳаракатга кел-
тиришга хизмат қилажак.

 
Абдулла АЪЗАМОВ,

 Ўзбекистон Республикаси  
фан арбоби,  академик  

Бошланиши 1-саҳифада.

Иншо  
ҳақида иншо

Охунов Ҳабиб – 1895 йили Озарбайжон-
да туғилган. “Миллий иттиҳод” аксилинқилобий 
ташкилотнинг собиқ аъзоси. Аксилинқилобий 
кенгашларда қатнашганликда, совет ҳокимияти-
га қарши тарғибот олиб борганликда айбланган.  
Ҳибсга олинган вақтда хизматчи бўлган. Жазо 
муддати 1937 йил 28 июлдан ҳисобланган.

Муҳаммадиев Маҳмуд – 1885 йили Бухоро 
шаҳрида туғилган. “Миллий иттиҳод” ташкилоти-
нинг собиқ аъзоси. Уйида аксилинқилобий йиғин 
чақирганликда, мағлубиятчиликка оид тарғибот 
олиб борганликда айбланган. Ҳибсга олинган 
вақтда тайин машғулоти бўлмаган. Жазо муддати 
1937 йил 1 августдан ҳисобланган.

Йўлдошев Ғулом Муҳиддин – 1893 йили 
туғилган, Бухоро шаҳридан, собиқ қулоқ, савдо-
гар, “Миллий иттиҳод” ташкилотининг собиқ 
аъзоси. Аксилинқилобий гуруҳ раҳбари сифатида 
йиғинлар ўтказганликда айбланган.

Ҳасанов Ғиёсиддин – 1886 йили туғилган, 
Бухоро шаҳридан, мударрис, “Миллий иттиҳод” 
ташкилотининг собиқ аъзоси. Ҳибсга олинган 
вақтда хизматчи бўлган. Зарарли ва исёнчи ак-
силинқилобий гуруҳ раҳбари сифатида доимий 
равишда мағлубиятчилик тарғиботи олиб борган-
ликда, совет ҳокимияти билан ташкилий равишда 
курашишга чақирганликда айбланган.

Сулаймонов Аминжон – 1885 йили туғилган, 
Бухоро шаҳридан. Собиқ қулоқ, миллионер, Лон-
дон, Берлин, Эрон ва Афғонистонда жамғарма 
пуллари бўлган. “Миллий иттиҳод” ташкилоти-
нинг собиқ аъзоси. Исёнчи аксилинқилобий гуруҳ 
аъзоси сифатида савдогарларни аксилинқилобий 
ҳаракатга тайёрлаш билан шуғулланганликда 
айб ланган.

Камолов Аҳмаджон – 1885 йили туғилган, Бу-
хоро шаҳридан. Қулоқ, “Миллий иттиҳод” ташки-
лотининг собиқ аъзоси. Исёнчи аксилинқилобий 
гуруҳ аъзоси, қоракўл заводида зарарли ишларга 
қўл урганликда, оқибатда катта миқдорда камо-
мадга йўл қўйганликда айбланган.

Тўрахўжаев Нурилло – 1873 йили туғилган, 
Бухоро шаҳридан, қулоқ, миллионер, “Миллий 
иттиҳод” аксилинқилобий ташкилотининг собиқ 
аъзоси. Доимий равишда аксилинқилобий тарғи-
бот олиб борганликда, совет ҳокимиятига қарши 
уюшган ҳолатда курашишга чақирганликда айб-
ланган. Жазо муддати 1937 йил 19 августдан ҳи-
собланган.

Саидов Шарафиддин – 1875 йил туғилган. 
Бухоро шаҳридан, қулоқ, савдогар, “Миллий ит-
тиҳод” ташкилотининг собиқ аъзоси. Ўз уйида 
аксилинқилобий йиғинлар чақирганликда айб-
ланган. Жазо муддати 1937 йил 27 августдан ҳи-
собланган.

Ғофуров Асад – 1872 йили туғилган, Бухоро 
шаҳридан, қулоқ, савдогар, “Миллий иттиҳод” 
ташкилотининг собиқ аъзоси, ҳибсга олинган 
вақтда хизматчи бўлган. Жазо муддати 1937 йил 
14 август дан ҳисобланган. Аксилинқилобий гуруҳ 
аъзоси сифатида советларга қарши мағлубиятчи-
лик тарғиботи олиб борганликда айбланган. 

Хўжаев Қилич Ўсмонович – 1886 йили туғил-
ган, Бухоро шаҳридан, собиқ қулоқ, қоракўл тери 
сотувчиси, “Миллий иттиҳод”  ташкилотининг со-
биқ аъзоси. Ҳибсга олинган вақтда аниқ машғуло-
ти бўлмаган. Жазо муддати 1937 йил 27 август-
дан ҳисобланган. Аксилинқилобий кенгашларда 
қатнашганликда, мағлубиятчилик тарғиботи олиб 
борганликда айбланган.

Жумаев Рўзи –  1891 йили туғилган, Бухоро 
шаҳридан. Қоракўлтери сотувчиси, “Миллий ит-
тиҳод” ташкилотининг собиқ аъзоси, ҳибсга олин-
ган вақтда хизматчи бўлган. Жазо муддати 1937 
йил 31 августдан ҳисобланган. Аксилинқилобий 
гуруҳ аъзоси сифатида йиғинларда қатнашган-
ликда, советларга қарши ташкилот раҳбарлари 
билан алоқа боғлаганликда айбланган.

Саломов Самат – 1887 йили туғилган, Бухоро 
шаҳридан. Собиқ йирик савдогар. “Шўрои Ислом” 
ва “Миллий иттиҳод” аксилинқилобий ташкилот-
ларининг фаол аъзоси. 10 йил меҳнат-тузатув 
лагерига ҳукм қилинган. Жазо муддати 1937 йил 
2 сентябридан ҳисобланган. Аҳоли орасида ак-
силинқилобий, мағлубиятчилик тарғиботи олиб 
борганликда, очарчилик ва ҳокимият алмаши-
нуви ҳақида миш-мишлар тарқатганликда, халқ 
душманларини мақтаганликда айбланган.

Рустамбек ШАМСУТДИНОВ, 
тарих фанлари доктори, 

профессор, 

     Нигорахон АКБАРОВА, 
илмий ходим

(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗАЖДОДЛАР НИДОСИ

Эҳтимол, бизнинг халқ илму 
маърифатни, тарбия ва таъ-
лимни, ҳунар ва саноатни яхши 
кўрар, деб ўйлайдурғондурсиз? 
Йўқ, бу фикрингиз ёнглиш.

Эшонларимиз тоат ва ибо-
дат, панду насиҳат, зикру тасбеҳ 
ўрниға тўйлардан тўн киюб, 
кўб ошаб, кўп ухлашни яхши 
кўрурлар.

Уламоларимиз дарсу таълим 
ўрниға, бир-бирлари ила ўрун та-
лашиб, мукаррир ва мударрис бў-
лишни, ўзлари бўлолмай қолса-
лар, эшикма-эшик юруб сайловни 
бузишни яхши кўрурлар.

Имомларимиз, халойиқға ваъз 
ва насиҳат ўрниға, тўй ва жаноза-
ларда юруб, жома кийишни яхши 
кўрурлар.

Бойларимиз орқа-ўнглариға 
қарамасдан, фойда ва зарарла-
рини ойирмасдан бир-бирлариға 
рақобат қиламан деб, “бонка” 
ва “кридит”ларини кў пай туруб, 
дўффилари тор келганда рус ва 
яҳудийларнинг молларини бу-
куб-синишини яхши кўрурлар.

Мўйсафидларимиз намоз ва 
ниёз ўрниға, масжид эшигига йиғи-
луб ўтуруб, ҳар кимни ғийбат ва 
шикоят қилишни яхши кўрурлар.

Муаллимларимиз бир-бирлари-
дан қизғонишуб, болаларни арзон 
ўқитаман деб, бир ўзларига юз, 

юздан ортуқ бола йиғуб, ўзлари 
тўй ва маъракаларда болаларнинг 
умрини бекор ўткаришни яхши 
кўрурлар.

Савдогарларимиз: “Тўй ликни  
тўйи ўтар, тўйсизни куни ўтар” 
де ган сўзга амал қилмай, қайси 
маҳаллада тўй бўлса, дастурхон-

чилик қилишни яхши кўрурлар.
Муаззинларимиз азонни яхши-

лаб адойи махраж қилуб айтишни 
ўрганмай, бир жойда тўй бўлуб 
қолса, “Фалончиникига ошга-ҳо!” 
деб қироат ила қичқиришни яхши 
кўрурлар.

Дўкондорларимиз ишларини 
тар тибга солмай, замонаға муво-
фиқ иш юритмай, Маллахон замо-

нидан қолғон эски дўкон, эски тос, 
эски тартибларини яхши кўрурлар.

Оналаримиз билим ва тарбия 
ўрниға эрлари ила урушуб-тала-
шуб қизлариға мол қилмакни яхши 
кўрурлар.

Оталаримиз болалариға ўқут-
мак ва таълим бермак ўрниға 

“Ўғлум эмди каттакон йигит бўл-
динг, шунча ўқуганинг етар, пул 
топ!” – деб “ташишка” – ҳаммоллик 
қилдиришни яхши кўрурлар.

Косибларимиз бир-биридан 
мол ларини арзон сотаман деб, 
тезгина йиртиладурғон, тикишлар 
ундан уруб, мундан чиқғон, сувни 
етти чақирим ердан чақирадурғон 
маҳси ва этиклар тикуб, сотишни 

яхши кўрурлар.
Заргарларимиз йигирма ти-

йинлик кумуш, ўн тийинлик тилло 
орасиға мум ва сақичлар жойлаб, 
исмини “қиз ҳайрон”, “зебигардон” 
қўюб, беш-ўн сўмга сотишни яхши 
кўрурлар.

Табибларимиз долчин, занжа-

бил, ҳуббул малик, филфил каби 
бир неча атторни қутисида йўқ нар-
салардан мураккаб дору ва маъ-
жунлар ясаб, бечора нодон халқни 
пулини олишни яхши кўрурлар...

Саводхонларимиз жарида ва 
журналлар, тарих ва рўмонлар 
ўрниға Дақёнус замонидан қолғон, 
хурофотлар ила тўлғон “Андоғ ур-
диларки, гард-гард бўлуб кетди”, 

деб лофлар ёзилғон китобларни 
оғизларини қуфуртуруб ўқумоқни 
яхши кўрурлар...

 Ёшларимиз илм ва маърифат-
ли бўлишни, ҳунар, санъат ўрго-
нишни ўрниға, ўзларига зеб беруб 
тор шим ила калта камзул, қотир-
ма ёқаларга бино қўйишни яхши 
кўрурлар.

Ишчиларимиз илм ва ҳунардан 
маҳрумлиги сабабли бошқа мил-
латлар илму маърифатлари соя-
сида кунига 4-5 сўм ишлаб турган 
бу замонда кунига уч тангаға мар-
дикорликни, ойиға ўн беш сўмға 
қоровулликни, йигирма сўмға фа-
нар ёқишни, ўн сўмға кўнка йўлини 
тозалашни ва шуларга ўхшаш энг 
паст ва оғир хизматларни яхши 
кўрурлар.

Болаларимиз оталаримизнинг 
илм қадрин билмаган, илм учун 
пулни кўзлари қиймаганлик сабаб-
ли ўқумоқ ва ўрганмоқ ўрнига “Оҳ 
пул, жоним пул”, деб “ташишка” – 
ҳаммолликни яхши кўрурлар.

Муҳаррирларимиз кўб-кўб оқча 
олиб, оз-оз ёзишни яхши кўрурлар.

Муштарийларимиз фойдали ма-
қо ла лар ўрниға хабарларни яхши 
кўрурлар.

Думаларимиз мажлисга келуб, 
устулга суёлуб фароғат қилуб 
турғон вақтларида, бир тарафдан 
қаттиғроқ товуш чиқса, чўчиб уйғо-
нишни яхши кўрурлар.

Шоирларимиз миллий шеър 
ва адабиёт ёзишни ўрниға муваш-
шаҳми ёки “қошингдан, кўзинг-
дан”, – деб, жувонларни мақтаб 
фасод ахлоқға сабаб бўладурғон 
шеърлар ёзишни яхши кўрурлар.

Аммо мен бўлсам, ҳозирги за-
монда индамасдан туришни яхши 
кўрурман.

1913 йил

Ҳусан СОДИҚОВ
 чизган расм.

КИМ НИМАНИ ЯХШИ КЎРАР?КИМ НИМАНИ ЯХШИ КЎРАР?

Абдулла АВЛОНИЙ

ТАРИХ ВА ТАҚДИР

Исматулла Раҳматуллаев фаолия-
ти давомида  жадид мактаблар учун 
дарсликлар, жумладан, алифбе, ўқиш 
китобларини ёзиш ва нашр этиш би-
лан ҳам шуғулланади. Самарқанд-
даги халқ маорифи органларида 
раҳбарлик лавозимларида ишлаб, 
маориф соҳасида катта ташкилотчи-
лик ишларини олиб боради. 1919 йил-
нинг ўзида Самарқанд шаҳрида 35 та 
янги мактабни ташкил этишда бош-
қош бўлади.

У 1915 йили педагогик тажрибала-
рига таянган ҳолда, шу билан бирга, 
жаҳоннинг илғор педагоглари ва адиб-

лари ижоди таъсири остида “Алифбе 
таълими ёхуд раҳбари мактаб” кито-
бини ёзади. Тўқсон соат дарс учун 
мўлжалланган ушбу китобнинг муқо-
васида муаллиф “Жоҳил фарзанд-
нинг гуноҳи ота-онанинг зиммасида-
дир” деб, боланинг тарбияси, аввало, 
оиладан бошланишига ишора қилади. 
Шу билан бирга,  китобдаги “Билим – 
ёруғликдир, нодонлик – қоронғулик-
дир” каби ибратли сўзлар ҳам ўқувчи-
ни илм олишга даъват этади. 

1922 йили Самарқандда маҳаллий 
ўқитувчилар тайёрлайдиган қисқа муд-
датли курслар, билим юрти (Инпрос, 

яъни Институт просвещения)ни таш-
кил этади ва 1926 йилгача директор, 
ўқитувчи вазифаларида ишлайди. 
Ушбу билим юрти фақат ўқитувчилар 
тайёрлайдиган ўқув даргоҳи эмас, 
балки маданият ва фан соҳасидаги 
бир гуруҳ ўзбек зиёлиларини  етишти-
риб берган таълим маскани ҳам эди. 
Улар орасида шоир, бастакор, актёр, 
педагог, фан арбоблари, профессор 
ва академиклар,  жумладан, Ҳамид 
Олимжон, Толибжон Содиқов, Фо-
тиҳ Ниёзий, Музайяна Алавия, Раз-
зоқ Ҳамроев, Воҳид Абдуллаев каби 
атоқли зиёлилар бор эди.

1926 йили Ўзбекистонда илк бор 
ташкил этилган  “Ўзбек Давлат Китоб 
палатаси”га Исматулла Раҳматул-
лаев директор этиб тайинланди ва  
ушбу муассасада 1933 йилгача олиб 
борган фаолияти даврида катта ил-
мий-библиографик ишларни амалга 
оширди.  

Қатағон машинаси Исматулла му-
аллим тақдирини ҳам четлаб ўтма-
ди. Исматулла Раҳматуллаев “халқ 
душмани” сифатида 1937 йилда 10 
йиллик қамоқ жазосига ҳукм этилиб, 
НКВДнинг лагерига сургун қилинди. 
Ўша йилларнинг даҳшатли манзара-
си хусусида муаллимнинг қизи фи-
лолог-мураббий Холида Раҳматул-
лаева қуйидаги воқеаларни кўзда ёш 

билан сўзлаб берганди: “Отам ниҳо-
ятда келишган, кўркам, юксак мада-
ниятли, хушфеъл инсон эди. Табиа-
тан юмшоқ, меҳрибон, шижоатли ва 
шу билан бирга саботли, болаларни, 
ва айниқса, уларга  таълим бериш-
ни яхши кўрарди... Ўн йилдан сўнг 
отам жазо муддатини ўтаб лагердан 
қайтиб келгач, “Энди хотиржам яшай-
миз, отам ҳар доим биз билан бирга 
бўлади, энди уни ҳеч ким олиб кет-
майди”, деб ўйлар эдим. Афсуски, 
1949 йилда отамни яна олиб кетиш-
ди. Ўша қора кун ҳамон эсимда. Улар 
отамни ҳибсга олишди, бизлар эса 
ортларидан дод деб қолавердик... 
Ўша йиллари (1949 йил) мен 19 ёшда 
САГУ(Ўрта Осиё Давлат университе-
ти)нинг филология факультети 2 курс 
талабаси эдим...

 Ота меҳрига, дийдорига энди тўяй 
деганда, тақдир бизни яна ўн йилга 
айирди...”. 

Онамнинг айтишича, бувим ҳамиша 
қўрқувда яшаган, доим секин, деярли 
пичирлаб гапирар, суҳбат мавзуси но-
мақбул туюлса “Жим...”, дер экан. Бу 
қўрқув онамни ҳам тарк этмаган. Икки 
марта ноҳақ қамалиб, “халқ душма-
ни” деб айбланган бобомнинг 1957 
йил реабилитация қилиниши ҳам 
уларга бу қўрқувдан халос бўлишга 
ёрдам бермади... Фақат мустақил-
ликка эришганимиздан кейин онам 
ва уларнинг Самарқанддаги укала-
ри, опалари бобомнинг руҳларини 
шод қилайлик деб, номини оқлашга, 
эзгу ишларини юзага чиқаришга бел 
боғлашди...

 Самарқанддаги Қизил Равот кў-
часи, бобом асос солган билим юрти 
ҳам Исматулла Раҳматуллаев номи 
билан юритила бошланди. Ҳозирги 
кунда жадид адабиёти бўйича янги 
изланишлар олиб борилиши сабабли 
И.Раҳматуллаев ҳаёти ва фаолияти-
нинг янги қирралари, янги фактлар 
юзага чиқмоқда.  Зеро, фидойи устоз 
Исматулла Раҳматуллаев ҳаёти ва 
фаолиятини ўрганиш, эзгу ишлари-
нинг ёш авлод томонидан давом этти-
рилиши муҳим аҳамиятга эга.

Хуршида ЖАЛИЛОВА,
 филология фанлари номзоди, 

ЎзМУ доценти

МИЛЛАТИМИЗ ОЙДИНЛАРИДАН БИРИМИЛЛАТИМИЗ ОЙДИНЛАРИДАН БИРИ
Жадидлик ҳаракати намояндаларидан бири, атоқли педагог 

Исматулла Раҳматуллаев Самарқанддаги “Дорул одоб мактаби”нинг 
асосчиси бўлган. У 1883 йили Самарқанд шаҳри яқинидаги 
Ражабамин қишлоғида боғбон оиласида туғилади. Ёш Исматулла 
илк таълимни машҳур педагог Абдуқодир Шакурийнинг онаси 
Биби Розия аядан олади. Кейин татар педагоглардан бири ташкил 
этган янги усул мактабида ўқийди. 1905 йилдан бошлаб Абдуқодир 
Шакурий томонидан асос солинган жадид мактабида ўқитувчи бўлиб 
ишлайди. Айни пайтда Самарқанд шаҳридаги рус-тузем мактабида 
рус тили, математика, геометрия ва география каби фанларни 
ўрганади. 

Абдуқодир Шакурий ва Исматулла Раҳматуллаев ўқувчилари билан.  
Самарқанд шаҳридаги жадид мактаби.

Исматулла Раҳматуллаев

ТИЛБИЛИМ 

ЗАҲАРХАНДА

НОИБГА СОҒИНЧЛИ СЎРОВНОМА

Сўнгги пайтларда 
“мотивация” сўзи тез-
тез қулоққа чалинадиган 
бўлиб қолди. Ушбу ўринда 
“мотивация” ҳақида ёзиш учун 
эса менга бир дўстимизнинг 
яқинда эълон қилинган 
мақола тагида қолдирган 
изоҳи “мотивация берди” 
(сабаб бўлди // асос бўлди // 
руҳлантирди // илҳомлантир-
ди // ундади // туртки бўлди). 
Мазкур жумлада “мотивация” 
ўрнида қавс ичидаги бирор 
сўзни қўйсам ҳам тушунарли 
бўларди, лекин шу сўзни 
ишлатгим келди. 

Хўш, “мотивация”ни 
ўзбекчалаштириш мумкинми? 
Фақат бир муаммо бор, 
“мотивация” – бу аввало илмий 
атама. Атама, истилоҳлар кўпинча 
таржима қилинмайди. 

Илгари тилимизда 
французчадан рус тили 
орқали ўтган “мотив” (“motif”) 
сўзи ишлатиларди. “Мотив”ни 
ҳам адабий атама сифатида 
таниганмиз, хусусан, “Ўзбек 
тилининг изоҳли луғати”да 
унга шундай изоҳ берилган: 
“мотив [р<фр] – сюжетнинг 
таркибий элементи, асарнинг 
асосий мазмуни, мавзуи” 
(ЎТИЛ.I.1981.472-бет). “Фалончи 
адиб ижодида ватан мотивлари”, 
“фалончи шоир шеърларида севги 
мотиви” қабилида айтиларди. 

Рус тилида эса “мотив” 
нисбатан кенгроқ маъноларда 
қўлланган. Хусусан, “Русча-
ўзбекча луғат”да “мотив”нинг 
асосий маънолари сифатида: 
“сабаб, боис, важ” сўзлари 
келтирилган. Мисол: “по личным 
мотивом – шахсий сабабларга 
кўра” (РЎС.I.1983.573-бет). 
Бундан ташқари, рус тилида 
совет даврида “мотивировать” 
(“асосламоқ, далил келтирмоқ”) 
феъли; “мотивировка” (“асослар, 
далиллар, важ-сабаблар”) сўзи 
ҳам ясалган. 

“Мотив”нинг французча шакли – 
“motif” ва унга французча “Larousse” 
луғатида: “нимадир қилишга, 
ҳаракатга ундайдиган сабаб, 

интеллектуал омил” деб изоҳ 
берилган. Умуман, “motif” лотинча: 
“ҳаракатга келтириш, кўчиш” 
маъносидаги “movere” сўзидан 
келиб чиққан. 

Хуллас, “мотивация” 
(фр. “motivation”) ана шу 
“мотив” сўзидан ясалган ва у 
“Larousse” луғатида: “1. бирор 
бир иш-ҳаракатни изоҳловчи, 
таъминловчи, юзага чиқарувчи 
омил, сабаблар (мотивлар) 
мажмуи...”, деб изоҳланган. 

Албатта, “мотивация”га берилган 
изоҳлар луғатда яна давом 
этади, аммо бу атаманинг асосий 
очқичи – бу унинг “мотивлар 
мажмуи” эканлиги. Бундан 
ташқари, фалсафа, руҳшунослик, 
иқтисодиёт, тилшунослик ва бошқа 
фанларда “мотивация” илмий 
атама сифатида турли қўшимча 
маъноларга эга. 

Юқорида биз “мотив” сўзининг 
луғавий маъноси: “ҳаракатга 
келтириш, кўчиш” эканлигини 

УЛАР БОШҚА 
ЙЎЛДАН 
КЕТИШДИ

Элликка яқин жадид 
боболаримиз ҳаётини 
ўрганган ва улар ҳақида 
туркум эшиттиришлар 
тайёрлаган журналист 
сифатида билганларимни 
сизларга ҳам айтиб 
қўймоқчиман. 

Жадидларнинг ҳаммаси ўз 
замонасининг бойлари бўлган. 
Улар тўртта хотин олиши, ҳафтада 
эмас, ҳар куни чойхонама-чойхона 
юриб ошхўрлик қилиши, ўн минг 
қўйини йигирма минг, мингта оти-
ни ўн мингта қилиши мумкин эди. 
Аммо улар бошқа йўлдан кетиш-
ди. Оталари топган мол-мулкка ўз 
сармоясини қўшиб мактаб қуришди, 
хориждан дастгоҳлар олиб келиб 
китобу газет чиқаришди. Жадидлар-
нинг мақсади Ватанни озод кўриш, 
миллатни ўқимишли қилиш эди. 

Улар Миллат, Ватан дея жонла-
рини фидо қилишди. “Китоб ўқимай-
ман”, “Газет керакмас”, дея мол, от, 
қўйларини кўпайтиришганларида 
эди, Сталин қатағонидан омон 
қолиш лари мумкин эди эҳтимол...

Ўз нафсини эмас, балки Миллат, 
Ватан тақдирини ўйлаб, шу йўлда 
шаҳид кетганларнинг жойлари жан-
натда бўлиши учун дуодаман.

Шарофиддин ТЎЛАГАНОВ

айтиб ўтдик, яъни, “мотив”, 
“мотивация” деганда биз шунчаки 
сабаб, важ, омилларни эмас, 
балки “ҳаракатга келтирувчи”, 
бирор иш-ҳаракатни юзага 
чиқаришга ундовчи сабабларни 
тушунамиз. Дейлик, сизда бирор 
жойга саёҳатга бориш учун 
хоҳиш, маблағ, вақт, имконият, 
хуллас, барча омиллар бор, 
бу сабаблар сизни ҳаракатга 
ундайди, руҳлантиради, 
бошқачароқ айтганда, сизга 

мотивация беради. Аксинча, 
мазкур омиллар бўлмаса, 
табиийки, мотивация ҳам 
бўлмайди. Ёки сизнинг уқув ва 
билимларингиз имкониятингиз 
даражасидаги соҳани танлашга 
илҳомлантириши (мотивация 
бериши) мумкин.  

Французча гапирувчилар 
оддий сўзлашувда “motivation”га 
нисбатан кўпроқ “motiver” ва 
“motivé” сўзларини қўллайди. 
“Motiver” феъли – “сабаблар 

ТАРМОҚЛАРДА НИМА ГАП? МОТИВАЦИЯ
билан асосланган” маъносига эга, 
рус тилида ҳам унга муносиб – 
“мотивировать” феъли ясалган, 
аммо ўзбек тилига бу феъл 
ўзлашмаган; “motivé” сўзи эса – 
сифат – “асосларга (мотивацияга) 
эга” деган маъно билдиради, рус 
тилига бу сўз – “мотивированный” 
бўлиб ўтган (“un homme motivé” – 
“мотивированный человек”). Ўзбек 
тилида “мотивли” ёки “мотивламоқ” 
дейилмайди ва бунга ҳожат ҳам 
йўқ. Юқорида гувоҳи бўлдикки, 

ўзбек тилида бусиз ҳам фикрни 
тўлақонли ифодалаш мумкин. 

Алқисса, “мотивация” сўзи 
ҳозирда тилимизга шиддат 
билан кириб келаётган экан, 
уни дуч келган жойда эмас, 
менимча, эҳтиёж бўлганда 
кўпроқ илмий атама сифатида 
ишлатган маъқулроқ, токи у жонли 
тилимизда шу пайтгача ишлатиб 
келган сўзларимизни сиқиб 
чиқармасин. 

Абдувоҳид ҲАЙИТ

Мактубимни “соғинчли” деб 
номлаганим нимага ишорали-
гини илғагандирсиз, ҳурматли 
депутат. Ўша тарихий сайлов 
жараёнларида юз кўришган-
дан бери икки-уч бор “ойнаи 
жаҳон”да муборак чеҳрангиз 
намоён бўлганини айт масак, 
соғинчимиз кун сайин ўт кет-
ган ерёнғоқ поясидек гурлаб 
боряпти. Байт:

Фалончибек ноиб бўлди,
Ўшал кундан ғойиб бўлди. 
Бу сатрлар бизим округда 

маълум ва машҳур бўлиб, тўй 
ва маъракаларда тез-тез янг-
раб туради.

Сиз мени яхши эсласангиз керак. 
(Фалон йили 12 ноябрь соат 15:00 да) 
Бақатерак фуқаролар йиғинида номзо-
дингиз эълон қилиниб, савол-сўроқлар-
га тутилганингизда камина ўта долзарб 
масалани кўндаланг қўйиб, сизга қў-
шиб ишончли вакилингизни ҳам жичча 
гангитиб ташлагандим. Ҳа, ўша собиқ 
фирқанинг оташин воизи “Худойбер-
ган атеист” номи билан танилган, айни 
кунда қишлоқ масжиди имомининг 
жамоатчилик масалалари бўйича би-
ринчи ўринбосари Худойберган ҳожи 
Узиқора мен бўламан. Ўшанда халқ 
манфаати ва юрт равнақини кўзлаб, 
Солижон фермерга тегишли узумзор-
дан бир бўлаккина ажратиб, униб-ўсиб 
келаётган умид ли ёшлар учун беш-ол-
ти гектар гольф майдони, туркча-фин-
ча аралаш ҳаммом ҳамда мўъжазгина 
молбозор қуриш ташаббусини дадил 
олға сургандим. Афсуски, фаол сай-
ловчингизнинг бу хайрли мурожаати 
ҳали-ҳануз инобатсиз қолиб келмоқда, 
ҳурматли депутат.

Кейинроқ яна эзгу орзу-умидлар 
билан аҳолимизнинг маънавий дунёқа-
рашини ўстириш, жами бемазагарчи-
ликларнинг сабаби бўлган ишсизликни 

батамом тугатиш режаси билан сизга, 
туман ҳокими, прокурор, адлия, ички 
ишлар, хуллас, барча сектор раҳбарла-
рига талабнома билан чиқдим (фалон 
йили, 2 январь соат 5:20. Мурожаатно-
ма рақами: 148. 5 нусхада). Бу сафар 
жаҳолат кушандаси бўлган китобхон-
ликни оёққа қўйиш муддаосида Соли-
жон фермер ҳисобида турган олмазор 
боғнинг ҳовлимга ёндош ҳудудидан ўн-
ўн беш гектар жойини кутубхона учун 
ажратишни сўрагандим. Кутубхона гав-
жум бўлиши учун ёнбошига компьютер 
ўйинлари саройи, деворлари миллий 
услубда безатилган муҳташам чойхо-
на, гольф майдони ва туркча-финча 
аралаш ҳаммом барпо этиш ҳамда 
унинг қурилиш харажатларини мо лияга 
тўлақонли юклаш режасини баён қи-
либ, мажмуанинг кейинги фаолияти-
ни ўз зиммамга олишга тайёрлигимни 
изҳор этгандим. Мазкур аризани тўққиз 
бора (фалон йили, 1, 3, 9, 11, 14, 17, 20, 
23, 24 май, бомдоддан сўнг) қайталаб 
йўллаганимга қарамай, ҳалигача бирор 
сочи тақир, бути айри “Савобталаб сен-
мисан?” деб дарвозахонамга рўпара 
бўлмади. Аксинча, туман фаоллари 
мени таъзияда кўрса ҳам тиловатни 
чала қилиб, этак қоқиб сурворадиган 
бўлди.  

Энди асосий гапга ўтсам. Тунов куни 
(13 апрель соат 12:10 да) ишончли ваки-
лингиз Моҳир Қўзи билан Зикрилло Дур-
бинни худойисида тасодифан ёнма-ён 
ўтириб қолдик. Важоҳатимдан хижолат 
чекдими ё сочма нос элитиб, кўнглини 
юмшатдими, билмадим, носқовоғимни 
қайтара туриб: “Ер-пер масаласи билан 
катталарни бошини қотирмай, жўяли 
глобал таклифлар билан чиқинг. Токи эл- 
улус манфаатдор бўлсин-у, ноиб ҳам ачко 
олсин”, деб қолди. Шу заҳоти миямда 
ярқ этиб бир оламшумул фикр чақнади. 
Фақат таклифимни сабр билан охиригача 
ўқиб чиқишингизни сўрайман, ҳурматли 
депутат. 

Мен афкор оммага манфаатли ва 
ўзингизга ҳам умрбод обрў келтиради-
ган таклифни олға сурмоқчиман: ўзи-
мизнинг салкам қадриятга айланган 

қадрдон носвойни легаллаштиришни 
ялпи мажлис кун тартибига кўндаланг 
қўйсангиз. Бу, биринчидан, экологик 
мусаффоликни таъминлашга улгуржи 
ҳиссангиз бўларди. Чунки исириқдай 
буруқситиб тутатувчи 
мўркон кашандалар 
нафақат ўзини, балки 
атрофидаги бегуноҳ 
бандаларни ҳам заҳар-
лаши фанда исбот 
этилганига анча бўл-
ди. Қолаверса, сигарет 
ёнғин хавфини кескин 
оширадики, дунёдаги 
ўрмон ёнғинлари, май-
да-чуйда портлашлар 
шу зараркунандалик-
нинг оқибатидир. Бул-
тур Шукур пўримни 
ерёнғоқпояси ғарами 
култепага айлангани 

ҳам шундай фожианинг яққол исбо-
ти эканини бутун Қирғизқўрғонча аҳли 
тасдиқлайди. Иккинчидан, нос таркиби-
даги фойдали элементлар тупроқнинг 
унумдорлигини ошириб, ҳосилга беқи-

ёс барака бериши шубҳасиз. Учинчи-
дан, оғзида носи бор одам икки дунёда 
бақириб, бировни ҳақорат қилмайди ва 
бу ўз-ўзидан жамоатчиликда тартиб-ин-
тизом ҳамда меҳр-оқибатни шакллан-

тиради. Тўртинчидан, олчинлик 
ветеринар Саид чашманинг қа-
самига кўра, она сайёрамизни 
ларзага солган ковид балоси 
ҳам бирорта носкашга илакиш-
маган. Сабаби аён: тажрибали 
носкашнинг яқинига одам зоти 
дабдурустдан йўлашга журъат 
қилолмаганидек, вирус ва бак-
териялар ҳам таъсир ҳудудига 
кирар-кирмас тирранг қотаркан. 
Бешинчидан, носвойни хабдори, 
яъни таблетка шаклида ишлаб 
чиқариш йўлга қўйилса, турли 
тарафкашлик ва зиддиятлар-
га сабаб бўлаётган “қум носи”, 
“порох нос”, “толқон нос”, “Ойша 

холанинг носи”, “Мўмин нос”, “куркапўр-
ма”, “ёғлама”, “ипак қурти”, “божанггаям 
берма”, “тамакисақич” каби турлари ях-
литлашиб, маҳаллийчилик ҳамда айир-
мачиликнинг илдизига болта уриларди. 

Асосийси, бугунги кунда жамоатчилик 
ташвишига сабаб бўлаётган “психо-
троп”чи таблетка шинаванда йигитча-
лар ҳам бу хабдорига жалб этилиб, бе-
бошларни эпақага олиш жараёни осон 
кечарди.

Мен амалий табобатда тиш оғриғи-
га эм сифатида носвой қўлланишини 
таъкидлаб ўтирмайман. Шу ўринда, 
“Тик қояга калла қўйма” деган нақлни 
ҳам ёдга олиб, баъзи бетамизларнинг 
носвойга ола қарашлари ножоиз эка-
нини ҳам уқдирмоқчиман. Чунончи, 
юз йиллар бурун банорас тўнли бир 
шилқиммўйлов шоир носвойни ҳажв 
қилиб, ундан эл майлини қайтаришга 
уринганини биламиз. Аммо ўша гумроҳ 
шеърчи ер юзидан супурилиб кетди, 
носвой эса ҳамон барҳаёт.

Хулласи калом, сиз сайловчилар 
хоҳиш-иродасини ифода этиб, носвой-
ни мени номимга патентлашга сабаб-
чи бўлсангиз, қолган ҳамма қора ишни 
камина ўз зиммасига олади. Бунинг 
учун керакли ташкилотларга кўрсатма 
бериб, Солижон фермерга қарашли 
пахтазордан эллик гектарча ер менинг 
қарамоғимга ўтказиб берилса ва нос 
завод қуриш, тамаки плантациялари, 
оҳакчилик ва кимё саноати, парранда-
чилик комплексини бунёд этиш хара-
жати адлияга узил-кесил юклатилса, 
олам гулистон. Оқибатда қанча иш ўрни 
яратилиб, “НОС” (Нос отувчилар сою-
зи) ёки янгичасига “НОУ” (Нос отарлар 
уюшмаси) бренди дунё бўйлаб шону 
шуҳратимизни таратар эди. Сиз ҳам 
муддатингиз деворга тақалиб, янги сай-
лов шарпаси дарвозадан мўралаётган 
бир паллада бундоқ ноиб бўлиб, ишонч 
кўзларини тикиб турган сайловчилар 
олдидаги хижолатпазликдан қутулар-
дингиз, номингиз тарих зарварақлари-
га абадий битиларди. Минглаб хумор 
носкашларнинг оташин дуосини олиб, 
икки дунё савобига дохил бўлардингиз. 

Сиздан амалий натижа кутиб 
қолувчи:

Худойберган (атеист) УЗИҚОРА
Ҳусан СОДИҚОВ чизган расм.


